
EL APOCALIPSIS
O REVELACION A SAN JUAN

Larevelacion de Jesucristo

1-2Yu, Juan cawamecucy, Jesucristo cu carotii yu
a. Atie quetire mujaare yu uca joo.

Atie Jesucristo yure cu camajiorique a yu cau-
carije. Caroaro cariape queti buiorica wame
a. Ati umurecoo capetiparo jugoye cabaipe queti
buiorique &. Atie cu cairore bairo yoaro mee
baigaro yua.

Mani Pacu Dio atiere cu camajiofiupi ca Macure.
Jesucristo yard, cu carotird na majiato ii ca Macure
cu camajiofiupi Dio. To bairi yu tupu cajoowd Jesu
angelre, Dio tu macacure, Judre ca majioato 1i. To
bairi yure cu caqueti buioriquere, to bairo yure
cu caifioorique quenare mujaare yu queti buiopa.
30cdobairoyuitunu: Caroa yericutaje najoogumi
mani Pacu Dio ati pliurore aperdre cabue ifioordre.
Atie queti buioriquere caapird quenare caroare
na joogumi. Petoacd ruja ati umurecoo capetiparo
jugoye. To bairi atie queti buioriquere caapiwjara
maca warifiuugardma yua.

Juan escribe a las siete iglesias

4 Yu, Juan cawamecuca yu uca joo mujaare
Dio yere caapiujardre. Mu]aare Asia cawamecuti
yepapure siete macari macanare mujaare yu
uca joo. Ocdo bairo mujaare yu 1: Mani Ypau
Dio nemoona cafiupi. Yucu quenare to bairona
anicéa aninucumi. Ape rumupu quenare to

bairona atigumi tunu ati yepapure. Dio caroare
ce joonemoato mujaare. Caroa yericutaje
quenare mujaare cu joonemoato. To bairona
cu caruiro riape macana, siete espiritu majuu,
manire cabauquéna mena caroare cua joonemoato
mujaare. 5> To bairona Jesucristo, cariape manire
caqueti buiocda dcu quena caroare ca joonemoato
mujaare. Jesucristo maca cabai yajirica anibacu
quena catunu catiyupi. Catunu cati jugoricu ami
Jesucristo. To bairi yucura caroti majus ami.
Ati yepa macana upara quenare carotii ami. Cuna
manire maibujami. Ygueri coje rericarore bairona
manire catibojayupi, caroorije mani cdtajere
majiriobojau. Manire cu carii peti yajibojarique
jugori manire camajiriobojayupi. 6 To bairi
caberopu cu mena carotiparare manire cactifiupi.
Sacerdote maja mani cdnipe quenare manire
caclifiupi Jesu, aperdre Diore cajenibojaparare.
To bairo cdna manire cu caciiricard aniri caroaro
manire cu catibojariquere tugoofiari ocdo bairo cére
mani I warifiuu: “Mani Pacu Dio, caroaro mure
ja ati nucubugo. Caroti majus mu a. To bairona

mu anicda aninucu to cdnacd rums. To bairona to
baiato,” cére mani 1 warifiuu yua.

7 Caroaro tugoofiafia mujaa. Atigumi Jesu. Oco
bujeri burua watoapu rui atigemi. To bairo
ca carul ato yua, ati yepa macana nipetird cu
tujugardma. Cére capapuaricard, cére cajareri-
cara quena Cu tuju acua peticoagardma. To bairo
cére tuju acuari otigardma. Ati yepa to cdnacd
poa macana nipetird cu tuju acuari otigardma. To
bairona to baiato.

8 OcOo bairo Tmi mani Ypau Dio: “Yua, nipe-

tirijjere cataca yu . Nipetirijere camajii yu a.
Nipetird netoro catutuas yua 4. Nipetiropu cacu
yu d. Tiremupu clni jugorice yu 4. Yucu quenare
to bairona yu anicda. Ape rumupu quenare ati
yepapure tutuaro mena yu atigs tunu,” imi Dio yua.

Una vision del Cristo glorioso

9 Yu, Juan cawamecuca muja jugocure bairo
cdcu ati pliuro mujaare yu uca joo. Popiye muja
catamuorore bairo yu quena popiye yu tamuo.
Camaja mujaare na cateerore bairona ys quenare
yu teebujama. Jesucristo cu carotiriquere yu
caapiujarije wapa yu teebujama. To bairo mujaare
bairo popiye tamuobacu quena yu nucacda. To
bairona Jesure yu apigwjacda aninucu. To bairona
atona yu anibapa Patmos na cairi poa yucu poapu.
Dio cu caqueti buio cliriquere yu caqueti buionu-
curije wapa ati poapure yu a. Atopu yure cacti ro-
cacdawa Jesu ye quetire caapigateera. Jesucristo
cu Caniere yu caqueti buionucurije wapa yu cacll
rocacOawd. Aperdre cu queti buio tefiaqueticdato
ird, yure cacii rocacbawd atore, Patmos na cairi
yucu poapure yua. 10 To bairo atopu ani yua, jica
remu mani HYpau Jesu yere buerica rumu cdnopu yu
cabuewu Dio yere. Espiritu Santo cu camajiorije
jugori yu cabuews. To bairo bue yua, apeye unie
cabujuro yu caapiwua. Yu jOcue bero maca tutuaro
cabujuro putiricarore bairo cabujuro yu caapiws.
11 Putiricarore bairo bujubato quena camajocu cu
cawadarore bairona cabujuwsa. Oc6o bairo yu cal
wadawi:

—Yua nipetirijere cataca yu a. Nipetirijere
camajii yu d. Nipetird netoro catutuau yu 4.

Nipetiropu clca yu &, cu cairijere yu caapiww.
Oc06o bairo yu caiwi tunu: —Mure yu caifioopere
ucaya. To bairo tiere uca yaparou tiere mu
joogu camajare yure caapiwjardre. To macanare,
Asia yepapu siete macari macanare na mu uca
joowa. To bairi Efeso, Esmirna, Pérgamo, Tiatira,
Sardis, Filadelfia, Laodisea cawamecuati macari
macanare na ms uca joowa. Mure yu caifioope uca
atiri na mu queti joowa. “To bairo yu catujuws,”
na mu queti buio uca joogu nare. To bairo yure cu
cairijere yu caapiwu yua.

12 To bairo cu cairo apii yu caamojore tujuwy,
¢(Namu yure cu wadati? Ti, cu tujugu. To bairo
amojore, tujuu yua, jla bujurique capejari tuturire
siete tuturi majuure yu catujuwu. Oro na cairije
caajiyarije majuu mena na caquenoorica tuturire
yu catujuwua. 13 Ti tuturi watoapu yu catujuwu
camajocure. Camajocu anibacus quena Dio Macuna
dcumi, yu cal tugoofiaws. Cu maca jutiro cayoari
wure cajaflawl. Cu rupori tupu cdni joows cu jutiro
wu. Cu cotia bui caajiyari ajerore cajia tuwl oro
ajero majuure. 14 Cu riya botirica cabauwu. Cu
poa quena to bairona cabauws. Lana na cairije,
oveja poa cabotirijere bairo cabauwu. Nieve
cawamecutie, cabotirije majuure bairo cabauwu.
Cu cape quena perore bairo caajiyawu. 15 Cu
rupori quena bronce cawamecutie dpoare bairije
cabauwu. Cu rupori maca bronce perops na caa-
jlofiarique, na caoje cojeriquere bairo seeto caa-
jiyaws. Tutuaro majuu cawadawi. Capairi poero
cabujuro cdo cawadawi. 16 Cu wamo cariape maca
nugoa maca focoare siete majuu nare cafiewi. To
bairi tunu cu rijeropu cabuti nucaww jarerica pai,

puga nugoapuna caori pai. Curiya muipu emureco
macacure bairona caajiyaws.

17To bairo cabauure cu tujuu yua, tuju acuabacu
yu caflacoapu Cu tupuna. Cariaricure bairona yu
cabaiwu. To bairo yu cabairo ca maca yu capafiawl
Ct wamo cariape nugoa mena. Yu pafiari ocdo
bairo yu caiwi yua:

—Juan, yu uwiquetic6afia. Yua nemoona cani
jugoricua yu &. To bairona yu anicda aninucugs to
cnacd rumu. 18 Yure na capapua jiabato quena yu
catunu catiwa. To bairi yucura cacaticOa acu yu
aninucugu to cdnacd rumu. Yure cactiwi Dio cama-
jare na canetoopaure. To bairi yu yarad caroora
ya paupu na canicba aninucubopere canetoobojau
yu &, yu caiwl camajocu anibacue quena to bairo
cabauu.

19 To bairo 1 yaparou ocdo bairo yu caiwi tunu:

—Juan, ocdo bairo mu cdto yu boo: Mu
catujuejere ucaya. Yucuwacd mu catujurije quenare
ucaya. Cabero cabaipe quenare ucaya. 20 Apiya
Juan. Mere mu yu queti buiogu atiere fiocoa siete
majuu yu cacugorijere. Ya wamopu cariape maca
nuegoa maca yu caflerijere mure yu queti buiogs.
To bairona jia bujurique capejari tuturi siete
tuturi majuu quenare mure yu queti buiogua. Ocdo
bairo mure yu queti buio majiopa: Tie siete jia
bujurique capejari tuturi maca majioro bai siete
macari macana yu ye quetire canefiapo buerdare.
To bairona siete fiocoa yu cafierd quena majioro
bai yu ye quetire siete macaripure caqueti buio
tefiarare.

2

Mensajes a las siete iglesias: Elmensaje a Efeso
1To bairo 1 yaparou ocdo bairo yu caiwi tunu:
—Efesopu clna yu yere cabuerdre queti buio

tefiari majocure ca mu uca joowa. Oc6o bairo
ce mu 1 queti joowa: “Ocdo bairo Imi céa siete
Nocoare cu wamops cariape nugoapu cacugou. Caa
siete jla bujurique capejari tuturi caajiyari tu-
turi oro na cairije mena na cata tuturi watoapu
cdadteflau majuu mujaare 1 queti buiogu ocdo
bairo imi: 2 Muja cdti aniere nipetirijere ya maji.
Ocabutiri caroare muja atinucu. Popiye baibana
quena, ‘Nuugaro. To bairona mani nucacdagard,
muja I tugoofianucu. Cafiuuquéna na cdtiere muja
booquée. ‘Dio cu caqueti buio joo rotiricard
jd & calrdre ¢cariapena na iti? muja 1 tugoofia
maji. Na caqueti buiorijere apird, ‘Caitord ama,
muja I maji. To bairi na mu]a aplu]aquetlnucu
3 To bairi, ‘Mani quepecoapa,’ mu]a 1quee Yu
caboorijere ocabutirique mena muja aticda. To
bairo muja cato aperd maca muja popiyeyema
yure muja caapi nucubugoro. To bairo muja maca
popiye baibana quena, ‘Nuugaro. To bairona mani
nucacdagard, muja Inucu. Yu carotirijere muja
ati janaquée. 4 To bairo muja cabaibato quena
jica wame mujaare ruja. Tiremupure yure muja
camaji jugori paupu seeto yure muja camaiwwu.
Yucura yure muja camaibatatore bairo yure muja
maiquée yua. > To bairi oco bairo mujaare yu I:
Yure tugoofiafia tunu yure wama maji jugora yure
muja catugoofabatatore bairo. To bairo tugoofari
tugoofiarique paiya yucura muja cabairijere. Rooro

muja Cdniere janafia. Yure wama maji jugord muja
catinucuricarore bairo aja tunu. To bairo muja
catiquépata jia bujurique capejari tuture, muja ya
tuture yu rocacOagu. To bairo yu cdto mujaa
Efesopu céna yu yere cabuerd rooro majuu muja
tamuogard yua. 6 To bairo muja cabairije to
canibato quena jica wame muja cati wamere yu
tuju warifiuu. Nicolaitas cawamecuna caroorije
yu cateerije cdna muja quena na catiere muja
booquée. 7 Mujaa Efeso macana Espiritu Santo cu
cairijere apiri caroaro apiwjaya mujaa. Yu yere
canefiapo buerdre cu cairijere caroaro apiujaya.
OcOo bairo Tmi mujaare: ‘Caroorije Satana cu
carotirijere catiquéticda aninucurire na ya uga
rotigu caroa paupwu Dio cu c@nopu yucw ricare. Tii
yucu rica maca catiriquere cajooricu ricare na yua
uga rotigu. Caroorije Satana cu carotirijere cabai
netoo nucardre tii yucu ricare na yu uga rotigu,’
imi Espiritu Santo.” To bairo cu 1 uca jooya Juan,
to macacure. Efeso macana Dio yere canefiapo
buerére queti buio tefiari majocure to bairona cu
queti buio uca jooya, ya caiwi Dio Macu camaja
tupwa Dio cu cajooricu.

Elmensaje a Esmirna

81 yaparou ocdo bairo caiwi tunu:

—Juan, apel quenare ca mu uca joowa. Esmir-
naps Cdna yu yere canefiapo buerdre cabuiori ma-
jocure ce mu uca joowa cu quenare. Ocdo bairo
ca mu 1 uca joowa: “Ocdo bairo imi nemoona céni
jugoricy, to cdnacd rumu canicba aninucusa. Cabal
yajirica anibacu quena catunu catirica mujaare
1 queti buiogu ocdo bairo muja Tmi: ° Yua yu

maji nipetirije muja cabainucurijere. Aperad
mujaare na cateerije jugori popiye muja tamuo.
Bopacooro muja bai. To bairo baibana quena
caroa majuu Dio mujaare cu cajoorije macare
pairo majuu muja cugo. Yu maji rooro ma-
juu caitord mujaare na cawada pairijere. Judio
maja rooro majuu ima mujaare. To bairi, ‘Judio
maja mani &, Dio yard majuu mani &, ibana
quena jocardna Inucuma. Satana yard maca dma
naa. 10 Apeye tunu, popiye muja cabaipere
tugoonarlque palquetICOana mujaa. Satand maca
muja mena macana jicaardre na wadajagumi, Dio
yere janacOafia mujaa 1i. ‘Apiujaqueticdafia tiere,’

1 wadajagumi Satana maca. To bairo mujaare 1
wadaja yua, presopua muja joogumi. Puga wamo
Cdnacd rumuri majuu presopu tutuaro majuu msja
atigami, Dio yere na apiuwja janacdato ibaca. To
bairo cu catibato quena yu yere apiwja janaque-
ticbafia mujaa. Mujaare na cajiagabato quena
yure apisja janaqueticOafia. Ywre tugoofia tu-
tua anicGafia. Yw maca to bairo caroaro muja
cati anicOaro tujus yu mena to cdnacd remu yu
tupu warifiuurique mena muja cénicda aninucu-
pere mujaare yu joogu yua. 11 Mujaa Esmirna
macana Espiritu Santo cu calrijere apiri caroaro
apiwjaya mujaa. Yu yere canefiapo buerdre cu
cairijere caroaro apiajaya. Ocdo bairo imi mujaare:
‘Caroorije Satana cu carotirijere canetoo nucara
maca caroora ya paupu adquetigardma. Na cabai
yajiro beropu quenare caticoagardma. Yajiqueti-
gardma tunu. Pugani yajiricarore bairo baiqueti-
garama. Cabero popiye tamuoquetigardma yua,’
muja Imi Espiritu Santo.” To bairona mu 1 uca

joowa Juan to macacure. Esmirnapu cana yu yere
canefiapo buerdre cabuiori majocure to bairona cu
mu uca joowa yua, yu caiwi Dio Macu camaja tupu
Dio cu cajoorice.

Elmensaje a Pérgamo

12T yaparous ocdo bairo yu caiwi tunu:

—Juan, apel quenare ct mua uca joowa.
Pérgamopu cdna yu yere canefiapo buerdre cabuiori
majocure ca mu uca joowa cu quenare. Ocdo
bairo cu mu Iwd: “Ocdo bairo Imi, jarerica pai
puga nugoapu caori pdi cacugow maca. Mujaare
1 queti buiogu ocdo bairo imi: 13 Muja cdti aniere
nipetirijere yu maji. Satand cu carotiri macapu
muja anicba aninucu mai. Ti maca macana
Satana cu carotirore bairona dama caroorije
majuure. Yu yau Antipas cawamecucure Cu
cajla rocacbawa. Yu caqueti buio clriquere
caroaro caqueti buionucuure cu cajia rocacdawa
to macana. To bairo na cdatibato quena muja
maca yu yere muja ati janaquée. Caroaro muja
aticda aninucu. To bairi caroaro mujaare yu
tugoofia warifiuu. 14 To bairo caroaro muja
caticda aninucubato quena jica wame mujaare
rueja. Muja mena macana jicaard caroori wamere
dama. Balda cawamecucu tiramupus macacu Cu
dnacure bairona ati rotima. Balda maca apeire,
Balacu cawamecucure ocGo bairo cu cal queti
buioyawl: ‘Israel macanare na mu cati rooye
tuugaata ocOo bairo na ati rotiya. Camaja na
cawericard Dio c@niquénare na ati nucubugori
waibucu rire na cajoe buje mugo joo rugarijere
nare uga rotiya Israel macanare. To bairo atiri

caroorije ati eperique quenare na ati rotiya Israel
macanare, na rooye tuugs,” cu cal queti buiofiawl
Baldamaca apeiBalacure. To bairo Balda tiramupu
cu cal rotiricarore bairona muja mena macana
jicaard to bairona na ati rotima na quena yu
yere canefiapo buerdre. To bairo na cal rotiro
yu booqueti majuucda. 15 Ape wame tunu muja
mena macana jicaard nicolaitas cawamecuna na
cabuionucurije caroorije quenare janagaquéema.
Na ye na cabuionucurijere yu teebuja. 16 To
cOona ti wamere na janaato caroorijere. Tiere
na cajanaqueticdaata yoaro mee na popiyeyegu
na tupu yu adgu. Na tupu ad, na mena yu ame
quégu. Ywu jarerica pdi mena yu rijeropw cabuti
nucarl pdi mena ys ame quégu. Caroorije na
cabuionucurijere na cajanaqueticOatana mena yu
ame quégu yua. 17 Mujaa Pérgamo macana Espiritu
Santo cu calrijere apiri caroaro apisjaya. Yu yere
canefiapo buerdre cu calrijere caroaro apiujaya.
OcOo bairo Tmi mujaare: ‘Caroorije Satana cu
carotirijere canetoo nucardre caroa macare
na yu jooga ugariquere, mana cawame cutiere.
Ymurecoo macajere cabauquétiere na yu joogs. To
bairi na céno cBona @ta rupaare cabotiri rupaare
na yu joogua. Ti rupaapure cawama wame nare yu
cawameyerica wamere uca turi nare yu joogu. Na
ya wamere majiquéema apera, tujuquetiri. Na ya
wamere cawamecuna jeto majima. To bairona na
yu joogu caroorije Satand cu carotirijere canetoo
nucarare, muja imi Espiritu Santo.” To bairona mu
i uca joowa, Juan. To macacure Pérgamopu Cdna
yu yere caneflapo buerdre cabuiori majocure to
bairona cu mu queti buio uca joowa, yu caiwi Dio

Macu camaja tupu Dio cu cajoorice.

Elmensaje a Tiatira

181 yaparou ocdo bairo yu caiwi tunu:

—Juan, apei quenare ce mu uca joowa. Tiatirapu
cdna yu yere canefiapo buerare cabuiori majocure
ct mu uca joowa cu quenare. Ocdo bairo cua mu
iwd: “OcOo bairo imi Dio Macu. Cu cape per-
ore bairo caajiyaw, cu rupori bronce apoare bair-
ije peropu na caajiofiarique, na caoje cojeriquere
bairo carupori ajiyas imi. Mujaare I queti buiogu
ocOo bairo imi: 19 Muja céti aniere nipetirijere yu
maji. Caame maird muja . Muja ame atinemonucu.
Yure muja api nucebugonucu. Popiye tamuobana
quena to bairona muja nucacda. To bairona yure
muja apigjacda aninucu. To bairi tirumupure yure
muja cawama maji jugoro caroaro muja cdtato
netobujaro caroare muja atinemo nutuapa yucura.
20 To bairo caroaro muja catibato quena jica wame
mujaare raja. To macaco Jesabel cawamecucore
co muja buu rocaquée. Aperopu Co muja ad ro-
tiquée. Caroorije caqueti buio paio co cénibato
quena co muja ad rotiquée. Co maca, ‘Dio ye
quetire cabuiori majoco yu &, caio anibaco quena
jocona calo @mo. Muja tu clnare topuw yu yere
canefiapo buerdre yu carotibatanare ricati jeto
na buiotomo. Ati eperique jeto na ati rotimo.
To bairi camaja na majuuna na cawericara Dio
cdniquénare na ati nucubugori waibucu rire na
cajoe buje mugo joo rugarijere na uga rotimo.
Ti wame caroori wame quenare na ati rotinu-
cumo. To bairi topu cOre muja clni rotiro yu
booqueti majuucda. 21 To bairi, ‘Rooro yu atibapa,

caroorije yu catiere yure mu majiriobojawa,’ coiato
ii yoaro yu cotebapa. Co maca iquéemo. Jana-
gaquéemo caroorije co catiere. 22 To bairo co
catie wapa popiye co catamuoro yu atigu. Yoaro
seeto co caria yojaro co yu atige. Co mena cati
epenucurd quenare to bairona na yus popiyeyegs.
Caroorl]e na Catmucurgere na Ca]anaquet1C0amata
cOre bairona popiye na catamuoro yu datige na
quenare yua. 23 To bairona co punaa quenare
na yu jla regu. To bairo co punaare na yu cajia
rero tejurd yua, to cdnacd maca macana yu yere
canefiapo buerd maca yus camajirijere majigarama.
“To bairi mani yeri, mani catugoofiarije nipetirijere
maji peocdami Dio,” 1 tagoona majigardma. ‘To
bairi Jesabel rooro co catore bairo mani cépata
mani popiyeyegumi Dio mani quenare,’ 1 tugoofia
majigardma yua. 24 To bairo rooro na cdtibato
quena mujaa Tiatira macana jicaard caroaro msja
a. Jicaard Jesabel co caitorijere na caapibato quena
aperd muja apigjaquée core. Co cabuiorijere muja
booquée. Satand cu carotirije unie d co cabuior-
ijje. Co yard maca, ‘Cawama wame &, caroa
queti buiorica wame &. Tie tiramupure camaja
na camajiquetaje 4. Yucwacd mani maji, ima
cOre caapiujard. To bairo na caibato quena jicaard
tiere muja booquée muja maca. Na caitorijere
muja booquée. To bairo tiere booquetiri caroaro
muja atinucu. Yu maca, ‘To bairona caroaro muja
catinucurore bairona ati anicGafia, mujaare yu 1.
Ape wame mujaare yu rotiquée. 25 Muja tupu yu
catunu atiparo jugoye caroare muja cati aniere yu
catujoorije cino cOo aticda aninucufia. 26-27 To bairi
caroorije Satand cu carotirijere canetoo nucardre

na yu clige upardre bairo cabairdre. Yu carotirore
bairo caticda aninucurare uparare bairo cabairare
na yu cliga. Aperdre na roti majiriquere, yu Pacu
yure cu cajoorore bairo na quenare na ys joogu na
caroti majipere. To bairo na yu cajooro na quena
roti majigardma. Ati yepa macana, to canacd
maca macanapuarena na roti majigarama. Tutuaro
majuu na roti majigardma. To bairo roti ma-
jird yua, camaja cafiuuquénare nare recdagarama.
Come ruca mena rii joture pawaricarore bairo na
recdagarama Dio yara caniquéna macare. 28 To bairi
focore na yu joogu caroorije Satana cu carotirijere
cabai netoo nucarare. Cabujuri fiocore na yu joogu
yua. 29 Mujaa Tiatira macana Espiritu Santo cu
cairijere apiri caroaro apiwjaya mujaa. Yu yere
canefiapo buerdre cu cairijere caroaro apiajaya. To
bairo muja imi,” mu1uca joowa Juan. To macacure
Tiatirapu céna yu yere canefiapo buerdre cabuiori
majocure to bairo ca mu 1 uca joowa, yu caiwl Dio
Macu camaja tupu Dio cu cajoorics.

3

Elmensaje a Sardis

1T yaparou ocdo bairo caiwi tunu:

—Juan, apel quenare ca mu uca joowa. Sardispu
cdna yu yere caneflapo buerdre cabuiori ma-
jocure ce mu uca joowa cu quenare. Ocdo bairo
ce mu Iwa: “OcOGo bairo Imi siete espiritu ma-
juure cajoo majii. Siete focoare cacugou ma-
juu maca Imi. Mujaare 1 queti buioge ocdo
bairo imi: Muja cati aniere nipetirijere yu maji.
Aperd maca, ‘Caroaro camaja catird dma Sardis

macana Dio yere canefiapo buerd, ima mujaare.
To bairo na caibato quena, ‘To bairo caroaro
camaja catird me ama, mujaare yu 1 tuju yu
maca. Cabal yajicoatanare bairona muja bai yu
caboorijere ati ocabutiquetibana. 2 Cacanirére
bairo muja bai, caroaro tugoofia majiquetibana.
Maja catiya. Petoacd caroare muja tugoofa
baird puwa. To bairi caroare muja catugoofiari
wameacd tugoofianemofia, tieacd manire yajire
ird. Dio cu caboorore bairo majuu muja ati peo-
quée. 3 Yu ye queti buioriquere muja caapiw.
Tiere apird muja caapiuja jugowu. To bairo muja
catatore bairo tugoofiafia. Yu ye queti buiori-
quere apiwjaya caroaro tunu. Caroorije muja
catie macare tugoofarique paiya. Caroorijere ati
janacOafia. To bairo yu cal rotirore bairo muja
catiquépata mujaare yu popiyeyegu. Jee rutiri ma-
jocy, ‘Ti remu cdno ejagumi,” muja cal majiquétore
bairona, ‘Ti rumue majuu ejagumi,” muja cal ma-
jiqueti rumuna yu ejagu. Mujaare popiyeyegu
muja tupu yu ejagu. ‘Ti rumu cano atigami,” muja
cal majiqueti rumu yu ejagu. To bairi caroorije
muja catinucurijere ati janacdafia yucura. 4To bairo
Sardis macana capdard caroorije muja cdtibato
quena muja mena macana jicaard maca caroaro
dama. Na maca camaja caroorije na catinucurijere
tujurd nare bairo atigateema. Ti uniere booquéema
caroorije aperd na catiere. To bairi caroorijere
catiquéna aniri yu mena jutii cabotirijere caroa
caugueri maniere cajafardre bairo yu mena an-
icdagardma. 5 To bairo caroorije Satand cu carotir-
ijere cabai netoo nucard nipetird na quena to
bairona jutii cabotirijere cajafiardre bairo an-



APOCALIPSIS 3:6 XV APOCALIPSIS 3:8

icOagardma. To bairi ti pliuropu Dio yard na wame
uca turica pliuropu tujacda anigaro. Ti pliuropu na
wamerire yu c01equet1gu yua. To bairi, ‘Caac, ati
maja dma yu yara, cu yu igu yu Pacu Diore. Yu tu
macana, angel maja quenare to bairona na yu igu:
‘Ati maja dma yu yard, ya Wadariquere caapiujara,
yu Igu nare. 6 Mujaa Sardis macana Espiritu Santo
cu calrijere apiri caroaro apisjaya mujaa. Yu yere
canefiapo buerdre cu cairijere caroaro apisjaya.”
To bairona mu 1 uca joowa, Juan. To macacure
Sardispu cdna yu yere canefapo buerdre buiori
majocure to bairona ce mu queti buio uca joowa,
yu caiwi Dio Macu camaja tupu Dio cu cajoorice.

Elmensaje a Filadelfia

71 yaparou ocdo bairo yu caiwi tunu:

—Juan, apel quenare ca mu uca joowa.
Filadelfiapu c@na yu yere canefiapo buerdre buiori
majocure cat mu uca joowa cu quenare. OcOo
bairo cu mu iwd: “OcOo bairo Imi cafiuu majus,
cariape caqueti buiou. Ypau David tirumupu
macace ya macaps cajda rotii majuu musja Imi.
Cu cajda rotiro aperd, ‘Jdaquéja, I majiquéema. Cu
cajda rotiquéto quena aperad, ‘Jaa roticdafia, cu 1
neto majiquéema. Mujaare 1 queti buiogus ocfo
bairo Tmi: 8 Muja cati aniere nipetirijere ya maji.
Camaja capdard mee muja d. To bairi seeto cati
ocabutird mee muja d. To bairo baibana quena
yu ye quetire muja janaquée. To bairi caroare
muja cdtigarije nipetirijere muja aticda anigara.
Nlpetlrl]e yu catujoorije muja Catlgarlje coo ma]a
ati majigara. Ocabutirique mujaare yu cajoorije
jugori yu caboorijere muja ati majigard. To bairi

aperd maca, ‘To bairo atiqueticGafia, ibana quena
muja mata majiquetigarama. 9 Na maca, ‘Judio
maja ja &, to bairi Dio yard majuu ja a, ima. To
bairo ibana quena Dio yard me dma. Satana yara
maca dma naa. To bairi yuceacd rooro majuu
mujaare na cabooquetibato quena cabero yua,
mujaare caroaro na cati nucubugoparore bairo
nare yu atiga. ‘Dio cu camaird majuu muja a,
mujaare na cal nucubugoparore bairo na yu atigu
yua. 10 Ape wame tunu, caroaro muja da. Popiye
baibana quena muja nucacda. To bairona muja
apiwjacda aninucu yu cal rotieparore bairona.
‘Dio cu caboori rumu mani netoogumi rooro mani
catamuorijere,” muja 1 tugoofia. To bairo caroaro
muja cal tugoofiaro tujur yu maca mujaare yu
atinemogu. Ati yepa macana nipetird rooro na
catamuopa remuri Cdnopw mujaare yu atinemogu.
Mujaare yu netoogu. Popiye muja tamuoquetigara
ti ramuri cdnopu yua. 11 Muja ya yepapu yu catunu
ejaparo jugoye petoacd ruja mai. Yoaro mee
yu tunu ejagu. To bairi caroa muja catugoofari
wame jetorena to bairona tugoofia anicoafla. Yu
ye quetire tugoofia janaqueticdafia, caroare Dio
manire cu cajoobope manire jooquetiremi ira.
12 Caroorije Satand cu carotirijere cabai netoo
nucard caroaro anigardma. Yu Pacu Dio cu ya wii
macana canipardre na yu clige. To bairi tona Dio
mena anicda anigardma naa, caroaro warifiuuri.
Dio ya wii botari tutuari botari a. Tie wii botarire
bairo, tutuard na clniparore bairo na quenare
na yu atige. To bairi tunu na rupas buire na yu

uca tugu. Itia wame na yu uca tuge. Yu Pacu ya
wamere, Ca ya Imaca wame quenare, ya ya wame

quenare, cawama wame quenare yu uca tugs.
Yu Pacu ya maca maca, cawama maca, Jerusalén
macare bairo cabairi maca anigaro. Ti maca
wmurecoops cdni maca, Dio manire cu cajoopa
maca anigaro ti maca. 13 Mujaa Filadelfia macana
Espiritu Santo cu cairijere apiri caroaro apiwjaya
mujaa. Yu yere caneflapo buerdre cu cairijere
caroaro apigjaya.” To bairona mu 1 uca joowa,
Juan. To macacure Filadelfiapu cdna yu yere
canefiapo buerdre buiori majocure to bairona
cat mu quetl buio uca joowa, yu caiwl Dio Macu
camaja tupu Dio cu cajoorics.

Elmensaje a Laodicea

141 yaparou ocdo bairo yu caiwi tunu:

—Juan, apel quenare ca mu uca joowa. Laodis-
eapu Cana yu yere caneflapo buerdre buiori ma-
jocure ce mu uca joowa cu quenare. Ocdo bairo
ca mu Iwd: “Ocdo bairo Tmi c&a, camajare cariape
caqueti buionucuu. Itorique caiquécua majuu aniri
ocOo bairo Imi. Ati yepa macaje nipetirijere Dio
cu cati rotiriquere nemoona cati jefioorica majuu
mujaare queti buioga ocdo bairo imi: 15 Muja
cati aniere nipetirijere yu maji. ‘Diore mani
apiwjaquéna, muja Iquée. To bairo quenare,
‘Caroaro Diore mani apisjacda anicOato, muja
iquée. Muja cabooro cdoacd yure muja apisjanucu
baira pua. To bairi muja catipa wame majuu jetore
catipard muja anibapa. Diwame macare atigara, yu
yere atigaquéna 0 yu yere ati ocabutigara cabaipara
muja anibapa. 16 To bairi muja cabooro cdoacd
jeto yu yere muja caapiwjaro maca mujaare yu
recdagu yua. 17 To bairo tunu, ‘Pairo caniyerucuna

mani a, muja Inucu. ‘Pairo mani cugo. To bairi
fie unie mani rejaquée, muja Inucu. To bairona
apeye uniere muja cugo pairo ati yepa maca-
jere. To bairo apeye unie pairo cugobana quena
aperdre caroaro nare muja atinemoquée. To bairi
nare muja catinemoborique muja wapa cugoquée.
To bairi cabopacardre bairo majuu mujaare yu
tuju yua. Cacape manare bairo mujaare yu tuju.
Cajuti cugoquénare bairo mujaare yu tuju. 18 To
bairi ocdo bairo mujaare yu I: Cafiuurije d yu ye
queti buiorique. Oro majuu caajiyarije cawapa
pacarijere bairije & yu ye queti. Oro jeto to tu-
aato Ird peropuw na caroariquere bairona d yu
ye queti, cafiuurije majuu. To bairi tiere yu ye
queti buioriquere booya mujaa seeto. To bairo
tiere boo, tiere caroaro ati yua, pairo cacugora
majuu cafiuurije majuure cacugora muja anigara.
Yu maca pairo caroa majuure muja yu joogu. To
bairi camaja seeto booma jutiire, cajutii manare
bairo anigaquéna. Camaja caroorije na catiere
na yu camajiriobojaro jutii caroaro cabotirijere
cajafiardre bairona dma. Caroa casgueri maniere
bairona baima na yeripu. To bairi caroorije muja
catiere yu camajiriopere seeto booya. To bairo
booré caboboquéna muja anicéa aninucugarad, ca-
roorije camajirio ecooricard aniri yua. To bairona
caroa taugoofiarique & mujaare yu cabuiorije. Cape
ucore bairije 4. Cape uco aperd na capio jaro
catuju majiquetana tuju majirdma tunu. To bairi
yu cabuiorijere seeto booya mujaa. Tiere boo, to
bairo yu cabuiorijere apisja, caroorije meja catiere
tugoofiarique pairi caroorije ati janafia yua. To
bairo muja cato caroaro catiriquere mujaare yu



APOCALIPSIS 3:19 Xix APOCALIPSIS 3:22

joogu. 19 Ape wame mujaare yu 1 tunu. Yu yardre
na ya popiyeyenucu, caroaro yare na apisjaato
ii. Yu camaird nipetird caroa jetore na cdtiparore
bairo, to bairona caroaro na ys buionucu. To
bairi muja maca yu cabuiorijere apiwjari caroorije
muja catiere ati janacdafa. Yu ye queti buiorique
macare apiya. Tugoofia ocabutiri caroaro tie je-
tore dja. 20 Apiya yu cairijere. Aperd muja ya
wiiripu ejard, ‘iMaja anibaparil’ 1 jenifianucuma,
muja tupu jda ejagard. To bairo na cal pirijere
apird nare muja paboja. To bairona muja mena
yu cdnicda anipere boord, mujaare yu capirijere
yure yuya. To bairi jopere paricarore bairona muja
mena yure ani rotiya. To bairo yure muja céni
rotiro muja mena yu anicdage. Mujaare yu bapa
cuticGa anigu yua. 21 Apeye unie tunu. Muja tu acu,
yepapu dcu caroorijere, Satandre yu cabai netoo
nucawsa. To bairo céire yu cabai netoo nucaro
bero yu Pacu Dio maca cu tu yu carui rotiwi, yu
mena carotii mu anigu ii. To bairona na yu igu
yu yard quenare, caroorije Satanare cabai netoo
nucardre. ‘Yu turi ruiya musjaa yu mena, yusre
bairo cabaird anigard muja quena,’ na yu igu ca-
roorijere cabai netoo nucarare. 22 Mujaa Laodisea
macana Espiritu Santo cu calrijere apiri caroaro
apiwjaya mujaa. Yu yere canefiapo buerdre cu
cairijere caroaro apiswjaya. To bairona ce mu uca
joowa, Juan. To macacure Laodiseapu cna yuyere
canefiapo buerdre buiori majocure to bairona cu
mu 1 queti buio uca joowa yua,” yu caiwi Dio Macu
camaja tupu Dio cu cajooricu.

4

Laadoracionenelcielo .
1 To bairo cu cairo bero j0 buipu yu catuju

mugojows. Bmurecoopu yu catuju mugojoro jope
périca jope canopu yu catujuwu. To bairo tuju yua,
cabujurijere yu caapiws. Tutuaro cabuajuro putiri-
carore bairo yu caapiwa. Cajugoye yu caapiri-
carore bairona yu caapiws tunu. Tiere yu caapiro
putiricarore bairo cabujurije anibato quena ca-
majocu ca cawadarore bairo cabauwu. Ocdo bairo
yu cal wadawi:

—Atopu jO buips wamu aja. Mure yu ifloogu. Ati
wmurecoo, ati yepapu cabaipere mure yu ifioogs.
Mure yu caifioopere bairo baigaro, yu caiwi tutuaro
cawadau.

2 To bairo yure cu cairona Espiritu Santo ma-
jirique yure cu cajooro jO buipw yu cdaapu. To
bairo ad, topu eja yua, caupaw cu caruiricarore
yu catwjuwu. Caroti majii majuu cu caruinucuri
pau caroa pas majuure yu catujuws. To macacu
topu caruii quenare cu yu catujuwu. 3 Ca maca
seeto caaji batewi. Jaspe o cornalina na cairije
caroa éta rupaacdre bairo caaji batewi. Topu cu

caruiro bui macare bue betore bairo cabauws.
Tie bue beto esmeralda na cairije éta rupaacsg,

caroaro cajumerije éta rupaacare bairo caajiyawu
ti beto maca. 4 Yu catyjuwu tunu apeye ruiri-
quere. Caaji bate majuw, Dio cu caruiricaro tupure
veinticuatro ruirica yejerire yu catujuws tunu.
Caroti majird na caruirije cdmu. Cabucurd carotird
veinticuatro majuu topure caruiwa. Carupa beto
Dio tupure carui amojorewd. Jutii cabotirije je-
tore cajafiawd. To bairi corona na cairi betorire,

cawpard na rupoarips na capejarije uniere oro
uniere capejawa yua. 5 Yu catajuwu tunu cabupo
yaberijere. Dio cu caruiropus bupo cayaberije
cabutiwa. Seeto cabuwjuwu. Bupo quena pairo
cabujuwi cu caruiri paupure. Cu caruiro riape
jla bujurique siete majuu cdmu. Caroaro cadé
batewu. To bairi Dio yara siete espiritu cdnacau
na caniere buio majioro bai tie siete jia bujurique.
6 Yu catujuwu tunu carupa ra capairi rare bairo
quenare. Muipu cu caaji re porore bairo caa-
jlyawu ti ra. Dio cu caruiro riapepa cdmu ti
ra. Efioo pdire bairo caajiya nutuaps. To bairi
yu catujuwu tunu aperdre ricati cabaurd, mani
catujufiaquetinucurd unare. Na riape quenare ca-
capecuna, na jocu bero quenare cacapecuna nipe-
tiri rupauna cacapecuti peticbawd. Dio cu caruiro
tupuna cdma na quena. Jicau cu riape cami. Apei
cu jOcu bero maca cami. Apel tunu cu riape nugoa
maca cami. Apeil tunu cacd nugoa maca Ccami.
7 To bairi céni jugou cu riya yai jliau riyare bair-
ica cariya jllau cdmi. Cu bero macacu cu riya
wecu riyare bairica cariyacumi. Cua bero macacu
tunu casmu riyare bairica cariyacumi. Cu bero
macacu tunu aa pacu riyare bairica cariyacumi.
Cu querupuri cafiugueowl cawuwure bairo. 8 Na
querupuri seis majuu cacugowa to canacauna. Na
querupuripure puga nugoapuna cacapeari cama.
To bairi umureco quenare, fiami quenare Diore cu
cal warifiuu bajawa. Janaquénana ocdo bairo cal
warifiuu bajawa:
jCaroau! jCaroau! jCaroas majuu dmi mani Hpau Dio!
Nipetirijere cati majii dmi. Cani jugoricu
dmi. Yucu quenare to bairona anicdami. Ape

remups quenare ti yepapu tunu ejagumi
tunu, Diore cai warifiuu bajawa.

9-10 To bairo Diore 1 warifiuu bajara cu caroti
majirijere cal warifiuu bajawa. To bairi, “Nipetira
mure na nucubugoato,” cai warifiuu bajawd. To
bairi, “Caroaro jare mu aa,” cal warifiuu bajawa.
Ti paupu caruiire to c@nacd rumu clnicba anin-
ucuure cu cal warifiuu bajawa. To bairo na cairo
yua, cabucurd caroti majird veinticuatro majuu
cu tupure cana rupopatuaps ejacumuri Diore cati
nucebugowd. To bairo atiri na rupoari buiripu
capejari betorire to cdnacduna tu we jee atiri Dio
tupu caclicdawd. To bairo atiri seeto Diore na cati
nucubugorijere cati ifioowd. 11 Ocdo bairo caiwd
Diore 1 nucubugori:

Ja Ypaw, caroarw majuu mu a. jCamaja nipetird mure
na nucuebugoato! jMure na I warifiuu ba-
jaato! “Nipetiropu caroti majii mu a,” mure
na Iato. Ati umurecoo macaje cano cdo nipe-
tirijjere mu cdjupa mu carotirije jugori. To
bairi nipetird mure na nucubugoato, caiwd

to macana cabucurd carotird veinticuatro
majuu cana Diore yua.

S

Ellibroy el Cordero

1 Yu catujuwu tunu jica pliurore. Jica pliuro
anibato quena carupa tunua céni pliuro camu.
Dio ti paupu ruiri ca wamo cariape maca nugoa
maca cacugowi ti pliuro tunuarica pliurore. To
bairi cabuipu, capupeaps quenare ucarique camu.
Jugoo biarica tunua cadmu beroa cosi unie mena.
Siete pauri majuu jugoo biarica pauri cadmu ti

tunuare. 2 Yu catujuwu tunu Dio tu macacu jicau
angelre. Catutuas majuu cdmi. Awajarique mena
ocdo bairo cai jenifiajonucuwi topu clnare:

—¢Namu caroas majuu cu céno ati pliuro tunuar-
ica pliurore cére cu pa rotibocuti Dio? ¢Ati pliurore
ni Gcure cu tédga woo ne pa rotibocuti Dio na
cajugoo biariquere? cal jenifiajo ami Dio tu
macacu angel.

3 To bairo cu caibato quena ni majuu camami
caroau aniri ti ptiurore Dio cu capd rotipas. Noo
umurecoopu Dio ts macana, ati yepapa céna
quena, cabai yajicoatana quena, di maja majuu
camama ti pliurore Dio cu capd rotibord. Namu
caroas majuu camami ti pliurope macajere Dio cu
catuju rotii. 4 Dio cu capa rotiquéna jeto cdma. To
bairo capa roti ecooquéna jeto na cano tujuu seeto
yu caotiwu. Seeto yu caotiww jicau licu ti pliuropu na
caucariquere capafa tujupau ca camano tujubacu.
5To bairo yu caotiro tujuus cabucura carotird mena
macacu jicau ocdo bairo yu caiwi:

—iOtiquéja! {Jiire cu tujuya! Cére cu pa rotiboumi
Dio, yu caiwi. —Cuna, LeOn cawamecucy, Juda ya
poa macacure pa rotiboumi Dio. Cuna David anacu
pdrami dmi. Caroorije, Satandre canetorica ami.
To bairi ati pliuro na cajugoo biariquere cataga
W00 ne pdpau dmi. Cu jetore cu pa rotigumi Dio,
caroas majuu cu cano maca. To bairi ati pliuropu
uca turiquere mani buiogumi, caiwi cabucu caroti
majii.

6 To bairo cu cairo yu catgjuwus tunu
waibucure. Oveja na cali waibuca macu, Cordero
cawamecucure cu yu catujuwa. Cue maca na

cajiarice anibacue quena catunu catirica cabauwi.
To bairi topa catwjunucucdawl.  Siete majuu
cajawiaricumi. Siete majuu cacapeCaml To bairi
cu jawiari, cu cape quena Dio yard espirituare siete
majuure majioro bai. Camajare cabauquéna Dio
yard espiritua siete majuu na caniere majioro bai
cu capeari, cu jawiari. Dio ati yepa nipetiropu cu
Espiritua cu cajooricara na caniere majioro bai tie
cujawiari, ca capeari. To bairiDio cu caruiro riape
cami Cordero. Ricati cabaura bapari cénacau,
veinticuatro majuu cabucurd carotird nipetird
na watoapure cami. 7 To bairi cuna Cordero Dio
cu caruiropu cdadmi. Topu aa, eja yua, ti pliuro
tunuarica pliurore, Dio ce wamo cariape maca
nugoa maca cani pliurore canewi. 8 To bairo cu
cato tujurd yua, ricati cabaurd naa bapari c@nacdu
majuu repopatuarips ejacumuri Corderore cati
nucubugowa yua. Cabucurd carotird veinticuatro
majuu quena nare bairona ejacumuri cu cati
nucubugowd na quena. Seeto cu cati nucubugowa.
Yu catujuwu tunu caajiyari joturire oro na cairije
mena na cdata joturire, cabucurd camajird na céno
cOona cacugorijoturire. Tijoturicajiracoapu cajuti
Nuurije caérije mena. Tie caérije Dio yard cére
na cajenirijere bairo cabaiwua. Tie caroa cajuti
fluurije Diore na cajoe buje mugo joorijere bairona
cabaiwu Diore caapiujard céire na cajenirije.
Yu catujuwu tunu bajariquere, harpas cawame

cutiere. Cabucura carotird na cano cdo tie mena
cabajawd. 910 Cawama wamere cabajawa camaja

na caapifiaquétiere. Ocdo bairo cai bajawa:

Camaja na cajiarica mu 4. Mure na cajiarique jugori,
mu carii peti yajirique jugori camajare

catiriquere na mu cajoows. To cénacd
poa mena macanare, to cdnacd maca
macanare jicaardre na mu cacatiows. Dio
yard na cdaniparore bairo 1i catiriquere
na mu cajoows. To bairi upardre bairo
na caniparore bairo na mu catibojawa. Ti
yepapure carotird anigardma. Sacerdote
maja, Diore aperdre cajenibojard na
caniparore bairo quenare na mu catibojaws.
To bairo caroaro majuu cdtace aniri muna
ati pliuro tunuarica pliurore mu ne maji. Mu
jetore pa rotirique &, cai bajawa to macana
cabucurd caroti majird, veinticuatro majuu
cana. )

11 Cabero yu catujuwu tunu. Angel majare
capdard majuu na yu catejuwu. Dio cu caruiro tupu
bajara cdma. Ricati cabaura quena cdma. Cabucura
carotimajird quena cdma. Na tupu cabajawa Dio tu
macana adngel maja capdard majuu, capee millones
cdna majuu. 12 Seeto bauja fiuuro cabajawa. Ocdo
bairo cai bajawa:

Cordero cawamecucua maca nipetird netoro cafiuu
majus dmi. Na cajiarice nipetird netoro
caroti majii dmi. Cuna dmi nipetirije Ypau
cacu. Nipetirijere ati majimi. Catutuau
majuu ami. To bairi camaja nipetira cére na
nucubugoato. “Mujeto caroas mu d,” céire na
fato. Cére na i warifiuu bajaato, cal bajawa
naa angel maja yua, capdara majuu capee
millones céna.

13 To bairo na cai bajaro bero yu caapiwu tunu
apeye bajariquere. Camaja capdard na cabajari-
jere yu caapiws. J6 bui macana quena, ati yepa

macana quena, mar capaca yari macana quena,
cabai yajiricard catunu catird quena nipetird na
cai bajarijere yu caapiws. Ocdo bairo cai bajawa:
Dio, Caupas majuu ruiricaropure caruii mu fiuu
majuucda. Mua Macu Cordero cawamecucu
quena fiuu majuucdami. To bairi camaja
nipetird mure na1warifiuu bajaato. Camaja
nipetird mure na nucebugoato. “Mu jeto
mu fluu majuucda,” mure na Iato. Nipetird
netoro caroti majii mua . To bairo mu an-
icOa aninucugu to canacd ramu yua, cail ba-

jawa camaja capdard majuu Diore, Cordero
cawamecucCu quenare.

14 To bairo na cail bajaro ricati cabaura bapari
cdnacdu majuu ocdo bairo cainucuwd: “Muja cal
bajarore bairona to dmaro,” cainucuwd. To bairo na
cairo cabucurd caroti majird veinticuatro majuu
rupopatuaripu ejacumuri Diore cati nucaubugowa.

To cdnacd rumu clnicOa aninucusre seeto cati
nucubugowa yua.

6

Los siete sellos
1Yu catujuwu tunu Cordero cawamecucure. Cu

maca ti pliuro tunuarica ptiuro na cajugoo turique
siete pauri majuure catéga woo ne jugowi. To bairi
na cajugoo turique cani jugori paure beroa cosi
uniere catidga woo newi. To bairo tiere cu catiaga
W00 nero bero yua, apeye unie cabujurijere yu
caapiwu tunu. Ricati cabaurad mena macacu cani
jugou cu cai wadarijere yu caapiwu. Bupore bairo
cabujuwi wadau. OcGo bairo yu cai wadawi:
—Tuju atifiafiaja, calwi.

2 To bairo cu cairo yu catujuwu tunu caballo
cabotiire. Caballo bui capejas quenare cu yu
catyjuwsa. Ca maca temu betore canewi. Ypard na
capejari beto uno caajiyari betore capejawi apera
cére na cajoorica beto. To bairi caballo bui capeja
admi. Cu wapanare caqué netou adcoami. To bairo
atii adcu nare caqué neto aanucuwi.

3 Cabero tunu Cordero cawamecucu catéga woo
newi tunu. Ti pliuro tunuarica pliurore na cajugoo
turiquere cabero maca paure beroa cosi unie
mena na cajugoo turica paure catéga woo newi
tunu. To bairo cu cato bero yua, yu caapiwu
wadarique tunu. Ricati cabaurd mena macacu
apel tunu cu cawadarijere yu caapiws.

—Tuju atifiafiaja, yu cal wadawl.

4 To bairo cu cairo yu catujuwu tunu caballo
apei, cajliaure. Caballo bui capejau quenare cu yu
catujuwu. To bairo yu catujuro yua, apei to macacu
maca cu caqueti buiowi caballo bui capejaure.
Oc0o bairo cu caiwl:

—Ti yepa macana caroaro na caame jugo
ati ani warifiuubatiere na ati rooye tuuya. Na
patowdacoofla, caroaro na cdni majiquetiparore
bairo. Na caame quéro, na caame jiaro na dja, cu
caiwl caballo bui capejaure. To bairo cu 1 yaparo
cu cajoowd jarerica pai cayoari pdire yua.

> Cabero tunu Cordero cawamecucu catéga woo
newi tunu. Ti pliuro tunuarica pliurore puga pau
bero na cajugoo turica paure catidga woo newi
tunu. To bairo cu catéga woo nero bero yua,
yu caapiwu apel cu cawadarijere tunu. Ricati
cabaurd mena macacu apel tunu cu cailrijere yu
caapiws.

—Tuju atifiafiaja, yu caiwl ca quena.

To bairo cu cairo caballo apeire cu yu catujuwu
tunu, cafiire. Cafiii bui capejas quenare cu yu
catajuwa Cu maca apeye uniere nucuofiaricarore

canewi ciéa balansa cawame cutirore. 6 To bairo
cére tuju, yu caapiws tunu, ricati cabaura watoapu

apel cau cawadarijere:

—Trigo, pan na catipe jica kiloacd majuu pairo
wapacu. Jicau jica rumu cu capaa wapataricaro cdo
wapacy, calwadawi. —Cebada na cairije quena itia
kiloacd majuu to cGona wapacu tie quena, apeye
pan na catipe quena. To bairo camaja na caboorije
majuu capee to camanibato quena uje a bairo pua
na caaju ugape. Yje wéri rica oco caetipe quena a
bairo pua. To bairo cu cal wadarijere yu caapiws.

7 Tiere api yua, yu catgjuwa tunu Cordero
cawamecucure. Ti pliuro tunuarica pliuro na
cajugoo turique itia paus bero na cajugoo turica
paure cataga woo newi tunu. To bairo cu cato
bero yua, yu caapiwu apel cu cawadarijere tunu.
Ricati cabaurad mena macacu cani tujas cu cairijere
yu caapiwu.

—iTuju atifiafiaja! yu caiwl.

8 To bairo cu cairo yu catujuwu apel caballore
tunu, cajuriire. Cajurii bui capejau quenare cu
yu catujuwu. OcOo bairo cawamecumi: BAI RO-
CARIQUE cawamecumi. Cu bero cauja aami apel.
CABAI YAJIRICARA NA CANOPYU cawamecucCu Cu
bero cauja admi. Na maca camaja jicaardre cajia
majird cdma. Camaja bapari cinaclu cénare jicau
jetore na cajia re rugo majira cama. To bairo jeto
to cdnacdupurena na cajia recdawd ati yepa nipe-
tiropu. To bairo &tiri camaja na caame jiaro cadma.

To bairi camaja jicaard jarerica pdiri mena cajia
ecoowad. Apera fiigo mena cariacoama na quena.
Aperd quena riaye jugori cariacoama na quena.
Aperd camaja yaia macanucs macana nare na
cajia ugaro cabaiyajicoama na quena. Caballo bui
capejaw, ca bero cauja adcu na cajia majirije jugori
to bairona cabai yajicoama yua.

9 Cabero vyu catgjuwa tunu Cordero
cawamecucure. Ti pliuro tunuarica pliuro na
cajugoo turique bapari canacd pau bero na cajugoo
turica paure catéga woo newi tunu. To bairo cu
catéga woo nero yua, camaja cabai yajiricard na
dnana yeri cacatirdre na yu catujuwua. Cajawo €oro
nare yu catwjuws, camaja waibucurdre joe buje
mugori Diore cu na cajeni nucubugori cajawo €oro.
Aperad na cajia rericara cdma. Ati yepapu na cano
mai camaja maca nare cabooquéma. Dio yere na
caqueti buiorije wapa nare cabooquéma. To bairi
Dio yere na caapiujagarije wapa na cajia recoawa,
“Dio yere apiujaqueticOafia,” Ibana. To bairi na
dnana yeri cacatira aniri ti cajawo €oro cdma. 10 To
bairo topu anaa Diore cu cajenifiawd. Naa capaara
cdna jicaro mena awajabujari cail jenifiawa Diore:

—J& Ypau, cafiuu majus mu d. Cariape caqueti
buiou mu a. Nipetirijere mu ati maji. To bairi jare
cajlaricardre na tuju majiri na popiyeyeya. ¢{Noo cdo
to rujati nare mu capopiyeyeparo jugoye? Rooro
na catiere tuju majiri yoaro mee na popiyeyeya,
caiwa to cana Diore yua.

11To bairo na cairo bero jutiire na cajoowi Dio.
Jutii cabotirije cayoari wuri na cajafiapere na ca-
joowd. To bairo na joo yua, oco bairo na caiwi:

—Ruja mai, na caiwi Dio. —Mujaare bairo cdna
dma mai ti yepapu. Yu yere queti buio tefiard dama
mai yepa macanare. Nare caapigaquéna maca na
jlaregardma na quenare, yu ye quetire na caqueti
buio tefiarije wapa. To bairi naa nipetird na cabai
yaji petiro to cOona mujaare cajlaricardre na yu
popiyeyegu yua. To bairi caroaro yuuya mejaa
mai, na caiwi Dio ti cajawo &oro cdnare.

12 Cabero tunu Cordero cawamecucu catéiga
wo0 newi tunu. Ti pliuro tunuarica pliuro na
cajugoo turique jica wamo cOo cdnacd pau bero
na cajugoo turica paure catéga woo newi tunu.
To bairo ti paure cu catéga woo nero yu catujuwu
tunu cayepa warero. Seeto majuu canacuaws ati
yepa. To bairi muipu umureco macacu cafiiicoami.
Canaitiacoapu yua. Jutiiro cafiiri ajerore bairo
cafiiicoami muipu. To bairi muipu fiami macacu
quena cajllacoami. Riire bairije cabauwi. 13 To
bairi tunu fiocoa quena cawécoama yepaps.
Higuera cawamecutii yucu ricaaca cawérore bairo
cawécoama. Wino seeto capapuro ti yuca ricaaca

caweérore bairo cawécoama focoa maca. 14 To bairi
HINurecoo cayajicoapus. Jica pliuro mani catunua

biaro ti pliuro macaje bauquée. To bairona
umurecoo cabauqueticoapu. To bairona &ta yucu
quena cdno cOo aperopu Cdadpu to cdnacaupuna.
Mar ria capairi ya recomacapu cani poari yucu
poari quena to bairona ape pauripa cdadcoapu
ti poari quena. 15 To bairo ati yepa macana
nipetird maca tiere tujurd cauwibujawa. Caupara,
na €orobuja carotird quena, polisia maja upard
quena, pairo caapeyecsna quena, catutuard
quena, nipetird cauwibujawa. Capaabojari maja,

na majuuna capaarique rotird quena nipetird
cauwibujawd. Uwibana caruticoama aperops éta
yucupu. Bta yucups ruti ad, éta totirips, éta rupaa
watoaripu caruti ejanumu peticoama. 16 Seeto
uwibana ocdo bairo caiwa:

—Bta yucws, @ta rupaa mani buipu cdnie fa
rui atibato manire to roca pea jiaato, caiwd
seeto Diore cu uwibana. —Dio, Caupas majuu
ruiricarops caruii manire popiyeyegumi. Cordero
cawamecuct quena to bairona mani atigemi
caroorije mani catie wapa, caiwd cayajioropu
carutibatana yua.

17;Ayu! Ejacoapa cdni tyjari ramu, Dio camajare
cu capopiyeyeri rums. Cére caapisjaquéna popiye
tamuogardma. Jicaw maca nare cu capopiyeye-
quetiparore bairo Diore cacamota majii macami.
Na popiyeyegumi Dio cére caapisjaquéna caroora
nipetirdre yua.

7

Los sefialados de las tribus de Israel .
1 Cabero yu catujuwa tunu dngel majare ba-

pari cdnacds majuu. Nipetirops wino capapuri-
jere caroti majird cdma. Ati yepa to canacd
nugoapurena catwjunucuwd. Jicaw cdmi muipu
cariape cu cawamu atinucuri paupa. Apel cdmi
cawaruu macapure. Apel cdmi ape nugoa waruu
tu macapure. Apel cdmi muipu cu caroca ja
aati jopecuti nugoapure. To bairo bapari cdnacd
pauri dnaa winore nipetirops capapu rotiquéma.
Ati yepa buire, mar capairi ya buire, macanucu
bui quenare nipetirops winore capapurotiquéma.
To bairo na carotiquétore bairona capapuquépu

nipetiropu yua. 2 To bairo yu catujuwu tunu
Dio tu macacu angel apeire. Muipu cariape cu
cawamu atinucuri paupu Caacure cu yu catujuwu. Cu
maca mani Paca Dio ya wame uca turica yejere
caneami. Dio cdnicGa aninucus majuu ce wame
uca turica yejere caneami, sello na cairi yejere.
To bairo ti yejere neati yua, aperdre na cail pi-
jowl. Angel majare, aperd cuatro majuure awa-
jari na cai pijowi. Nipetirops wino capapurijere
caroti majird, ati yepa nipetiropure, mar capairi
ya quenare carooye tuu majirdre awajari na cai
pijowi. Oc6o bairo caiwi:

3 —Adquéja mai. Yuuya mai, na caiwl. —Ti
yepare muja rooye tuuquépa mai. Mar capairi ya
quenare, macanucu quenare muja rooye tuuquépa
mai, na caiwl. —Dio yard, cu caboorije canare uca
turica yeje mena ca wamere mani fiiga peora mai.
Na riya péiropa mani Ypau Dio ya wamere mani
Niga peord mai, na caiwi dngel cu mena macanare,
bapari cdnacdu canare.

4 To bairo cu cairo, “Jas,” ird to bairona
cdma. Dio yard ce wamere na cafiiga peowa to
cdnacdupurena. To bairi Israel maja poarinipetiro
doce poari mena macana, ciento cuarenta y
cuatro mil majuu camaja cdma Dio ya wamere
uca turica yeje mena na cafiiga peoricard. To
bairona yu caapiwu. 3-8 Doce mil Judd cawamecuti
poa macanare na cafhiga peowd Dio ya wamere.
To bairona tunu doce mil Rubén cawamecuti poa
macanare, tunu doce mil Gad cawamecuti poa
macanare, tunu doce mil Aser cawamecuti poa
macanare, tunu doce mil Neptali cawamecuti poa

macanare, tunu doce mil Manasés cawamecuti
poa macanare, tunu doce mil Simedn cawamecuti
poa macanare, tunu doce mil Levi cawamecuti
poa macanare, tunu doce mil Isacar cawamecuti
poamacanare, tunu doce mil Sabul6n cawamecuti
poamacanare, tunu doce mil José cawamecuti poa
macanare, tunu doce mil Benjamin cawamecuti
poa macanare Dio ya wamere uca turica yeje
mena na cafiiga peowd. To bairi nipetird ciento
cuarenta y cuatro mil majuu camajare na carfiiga
peowa Dio ya wamere na riya pdiropure yua.

La multitud vestida de blanco
9 Cabero yu catwjuwu tunu camaja capdaardre.

Topuna Dio caroti maji majua cu caruiro riape

catujunucuwa. Ati yepa to cdnacd poa macana

jicaard topuna cdma. To bairona ca Macu Cordero
cawamecucCu Cu catujujoro riapere catujunucuwa.

Capadard majuu cdma. Dope bairo cati cGofla peo

majifia mamu. Jutii cabotirije cayoari wurire ca-

jaflawd na quena. Bo fio queri cajeewa. 10 To bairi
na paardacd maca ocdo bairo awajari cai warifiuu
bajawa Diore:

Mani Hpau Dio ruiricaropu caruii ca camajir-
ije jugori mani cayajibopere manire cane-
toobojawi. Cordero quena to bairona cu
camajirije jugorl manire canetoobojawi.
Popiye caroord mena mani catamuobopere
mani canetoobojawi, cal warifiuu bajawa
to macana jutii cabotirije cayoari wurire
cajafiard maca.

11 Angel maja nipetird catujunucuwé Dio caroti
maji majus cu caruiro tepuna. To bairona

veinticuatro majuu cabucurd carotird tupure
catyjunucuwd. Ricati cabaurd bapari cénacdu
cdna tups quenare catgjunucuwd dangel maja
nipetird. Catwjunucu amojorewda carupa beto
na tupure. To bairi to macana cabotirije cayoari
wurire cajafiard Diore na cal warifiuu bajarijere
caapiwa angel maja nipetird. To bairo apird Dio
cu caruiro tupuna caejacumu mubiawd, Diore
ati nucubugord. 12 To bairo cu ati nucubugori na
quena cére cal warifiuu baja jugowa:

To bairona fiuu majuucéami mani Hpau Dio. To
bairi camaja nipetird cére na I warifiuu ba-
jaato. “Mu jeto cafiuu majus mu a,” cére na
fato. Nipetirijere camajii d&mi. To bairi ca-
maja nipetird, “Caroaro jare mu atibojanucu,”
care na lato. Camaja nipetird cére na
nucubugoato. Dio nipetird netoro caroti
majii dmi. Catutuas majuu dmi. To bairona
anica aninucuguemi mani Ypau to clnacd
rumu, cal warifiuu bajawa angel maja nipe-
tird yua.

13 To bairo na cai warifiuu bajaro ocdo bairo yu
cai jenifiawi cabucurd carotird mena macacu jicau:

—¢iNoa na ati 1 maja, jutii cabotirije cayoari
wurire cajaflard? ¢Noopu Cdatdana na ati? yu cail
jenifiawi cabucu caroti majii.

14 To bairo cu cairo:

—Yu yau, yu majiquée. Ma maca mu majii, cu yu
calwu.

To bairo cu yu calro, yu caqueti buiowt:

—Na dma mu cani yepapu cabai yajiricard
na anana cayeri catird. Ti yepapa anaa rooro
majuu catamuowa. Camaja popiye majuu

na catamuori rumuri canopure popiye majuu
catamuowd na quena. To bairo baibana quena
caroorijere caapiyjaquéma. Dio Macu Corderore
cu cati nucubugo janaquéma. Cu cairijere cariape
catugoofiacda aninucuwa. “Mujaare yu carii peti
yajibojarique jugori mujaare yu netoogu,” Ccu
calrijere cariape caapiwjacda aninucuwa. To bairo
tiere cariape apiwjard yua, cajia re ecooricard
aniri ato umurecoopu ejama. Eja, caroorije
na catajere yu cacoje rebojarique ifioord jutii
cabotirijere jafiama, yu cal queti buiowi cabucu
carotii. 15—To bairi yucura Dio caroti majii majuu
cu caruiroriape tujunucuma. Diore ati nucubugora
dama. Ymureco quenare, flami quenare to cdnacd
rumu to bairona cu ati nucubugonucuma. Dio
ya wiipure sacerdote maja na catore bairona cu
ati nucubugonucuma, Dio cu caboorijere Aatiri.

To bairo na cato Dio maca caroaro na cotemi,
To cénacd remu na mena anicda aninucugami

yua. 16 To bairo nare cu cdtibojaro di rumu uno
majuu figo riaquetigardma. To bairo quena fieme
jipiquetigardma. Ape wame quena, muipu seeto
Cu caajiro popiye tamuoquetigardma. Caroaro
majuu jeto anicda anigardma Dio tupure yua.
17Cordero maca Dio caroti majii majuu cu caruiro
riape catujunucuas maca na tuju cotegumi. Oveja
na caird nuricard upas caroaro nare cu catuju
coterore bairona caroaro na tuju wja cotegumi.
Oveja upau cu yardre 0co cabutiri ope tupu na tiagu
nare cu cajugo aatore bairona caroaro na jugo
adgumi Cordero, Dio Macu. To bairo na atibojari
fie uniere na caboorije c6ona na joogumi Cordero
cu yardre. To bairi Dio maca, “Yu punaa, otiquéja,”

caroaro na igumi. Caroaro na i, na cape ocore
na coje regumi, na 1 ocabutiouw. To bairi caroaro
warifiuu anicda anigardma i maja cabotirijere
cajafiard yua, yu cal queti buiowi cabucu carotii.

8

El séptimo selloy el incensario de oro

1 Cabero tunu Cordero cawamecucs Dio Macu
catéiga woo newi tunu. Ti pliuro tunuarica piiuro

na cajugoo turique seis canacd paw bero beroa
cosi unie mena na cajugoo turica paure catéga
wo0 newi tunu. Céani tujari pas majuure cataga
woo newi. To bairo cu catéga woo nero yua, to
umurecoopu cabujubataje cajanacoaps. Cawad-
abatana quena cajanacoama. Jica hora recomaca
majuu cawadaquéma. 2 To bairi jica hora re-
comaca bero to cOona yu catgjuwu tunu. Siete
majuu angel maja Dio riape catwjunucurdre na
yu catujuwu. To bairo nare yu catwjuro na céno
cdnacdupurena putiriquere na cajoowi Dio na ca-
putipere. 3 To bairo nare cu cajooro bero dngel
apei caejawi tunu. Eja, Diore na cati nucubugori
cajawo, caroa cajuti fiuurijere na cajoe buje mugori
cajawo riape ejanuca, topu catwjunucuwi. Caa-
jiyari bapa, caroaro juti fiuurijere cua cajoepa ba-
pare canewi. Ti bapare ne yua, pairo cajuti
Nuurijere cacugowl apera cu na cajooriquere ti ba-
papu cu cajoepere. 4 To bairi Diore caapiujara
ati yepa macana Diore na cajenitoye cu maca
tiere cajoenucuwi. To bairo cu cajoero caroaro
cajutl fiuuws ti cajawopure, caajiyarije oro majuu
mena na cata cajawopure. Dio cu caruiro riape
macd cajawo caajiyari cajawopure caroaro cajuti

Auuws. To bairi Diore caapiuwjard Diore na ca-
jenirije Dio tupu caejaro cu cajoe buje mugorije
quena caejawu. To bairi dngel caroaro cu cato Dio
maca caapiwi cére caapiujard na cajenirijere yua.
5 Cabero cuna angel ti bapapure cajawi tunu pero
niti caajiyarijere. Ti cajawo bui pero macaje niti
jeeri ti bapapure cajee ja jiroocdawi. Jee ja jiroo
yaparo ti bapare carocac6a joowi yepapure yua.
To bairo cu cato bupo seeto majuu capawi. To
bairona apeye unie quena seeto cabujuwsa. Bupo
cu cayaberije quena cayabewu seeto. Ati yepa
quena cawdrews Seeto majuu yua.

Las trompetas

6 To bairo bai, dngel maja putiriquere cacugora
maca cacugo petitugawa, putigara yua.

7To bairo na cabairo jicau na mena macacu ca-
putiwi: “Puuuu,” caputiwi. To cBona yua, cajoorije
0CO weta rupaaca cawéwu ati yepaps. Caarl]e
quena cawéws. Rii mena ajuyaro cawéwu cadérije.
To bairo wé yua, ati yepa pairo caé yajicoaps. Atl
yepa la tercera parte majuu, itia pau cdnibata pau
jica pau caa yajicoapu. Macanucu macaje, yucu
quena to bairona caé yajicoapu. Ta cajumerije
quena ca# yajicoaps tie quena yua.

8 Cabero tunu angel apel caputiwi tunu, cu bero
macaca. “Puuuu,” caputiwi. To cOona yua, étau
capairica majuure bairo cadrice cafiaws. Mar
capairi yapure cafia roca pacoaps, @taure bairo
caéiricu. ¥ Capairi yapure to cafia roca paro yua, ti
yariimajuu cajeeflacoapujica paw. Pairo, la tercera
parte majuu cajeefiacoapu rii. Itia pau cdnibata pau
jica pau cajliacoapu ril jeefiato oco canibataje. To

bairo cabairije jugori wai capdard majuu cayaji-
coama, la tercera parte majuu. Cumuu capaca
cumuu quena capee carua yajicoapw la tercera
parte macaje yua.

10 Cabero tunu dngel apei caputiwi. Pugard bero
macacue majuu caputiwi: “Puuuu,” caputiwi. To
cOona foco capail majuu cafia ami. HBmurecoopu
cinacu cafia ami ati yepapure. Na ati yua, cagwi.
Ype tutu jia peo bujuricarore bairo pairo cagwi.
To bairi capee yaripure caejawu cu cadirije. Capee
pauri oco cabutiri operipa quenare caejawua. La
tercera parteps majuu caejawu. Itia pau canibata
pau jica paupu caejawu cadrije. 11 Cu fioco cafia
ataca maca wamecumi “Ajenjo.” To bairi ria ca-
pairi yapure cu cafla ejaro oco maca ricati bau-
rije cajeefiacoapu. Caroa oco canibataje capiyarije
cajeefacoapu. Cabero camaja maca tiere etibana
cariacoama yua.

12 Cabero tunu angel apei caputiwi. Itiard bero
macace majuu caputiwi: “Puuuu.” To cdo yua,
muipu emureco macacu carooye tuawi. Caroaro
caaji batequémi jica pau la tercera parte majuu.
Muipu fiami macacu quena caroaro cabuju bate-
quémi. Nocoa quena to bairona capdard caajiya
ejooquéma la tercera partepure. To bairo baird
yua, ati yepapure caroaro cabuju majiquéma.
To bairi umurecopure bapari canacd hora majuu
muipu cabujuquémi. Nami quenare bapari cdnaca
hora fiocoa cabujurd camama.

13 To bairi yu catujuws tunu adre. JO buipu cawu
admi. W aa, ocoo bairo cai awajawi:

—iAyo! jAyo! jAyo! cal awajawi. —Bopacooro
majuu baicdama ti yepa macana. Popiye majuu
tamuogardma. Petoacd ruja mai. Angel maja céini
tujard itiard majuu yucuacare putigarama. To bairi
popiye majuu tamuogardma na caputiro ti yepapu
cdnayua, caiwi aa.

9

1-2 To bairo cu cairo bero apel dngel caputiwi
tunu. Bapari cinacdu bero macact majuu ca-
putiwi tunu: “Puuuu,” caputiwi. To cdona yua,
jicaw umurecoopu canacu focore bairo cabauu cafa
roca cumu ejawi ati yepaps. Na roca cumu
eja, llavere cacugowi paricarore, Dio céire cu ca-
jooricarore. To mena ope cadcuari ope majuure
capdwi. To bairo cu capdrona to cOona ti opepu
pairo cabujeri butiwu. Pero capairi perore bairo
cabujecoapu. To bairo bujeri ti ope macaje muipu
umureco macacure ca cabiawu bujeri burua. To
bairinipetiropu canaitiacoapu tie bujeri jugori. 3To
bairi tie bujeri burua watoapu cabutiwd diroa.
Buti, nipetiropu cawu bate peticoa adma. Cama-
jare catoa majird cdma naa. Cotapa cu catoarore
bairona capuniwa. 4 “Camaja na ye oteriquere
muja uga rooye tuuquépa,” na caiwi na upau. “Ta
quenare, yucu quenare, nipetirije ati yepaps ca-
putirije quenare muja uga rooye tuuquépa,” na
caiwl. “Camaja jetore na cawijioro na aja. Ca-
maja nipetira Dio ya wame uca turica yeje mena
na riya palropure cafiiga peoya mana jetore na
cawijioro na &ja,” na caiwi na upau. ° “Na jlaquéja
paro. Popiye na catamuoparore bairo jeto na muja
atigard,” na caiwl. “Jica wamo cdnacds muipua

to bairona na &ja,” na caiwi. To bairo na cu cail
yaparoro yua, camajare na catoa tefiawd. To bairo
na catoaro cotapa cu catoarore bairona cawijiowa
camaja, seeto. 6 Ti yutea cdno camaja maca na
caria yajicoapere seeto boobagardma. To bairo
boobana quena ria yaji majiquetigarama yua.

7 To bairi naa diroa maca caballoare bairo
cabauwd. Caballoa camaja caame quérdre cau-
mardre bairo cabauwa diroa, come ajeri cajafiard
aniri. To bairi na rupoari buire capejawa carupa
betori uniere. WUYpard na capejari betori, caa-
jiyari betori uniere bairo cabaurijere capejawa
na rupoaripure. Camaja riyarire bairo cari-
yaricuma. 8 Cdromia poa fapore bairo capoacuma
tunu. Yaijtiard opire bairo caopicuma. 9Na cotiare
come ajerire bairije jia turicard cdma. To bairi

cawacoanucuwa. To bairo na caws aanucuro seeto
cabujuwu na cawurije. Camaja ame quégara cabal-

loa bui capdard na caatu adtore bairo cabujuwu na
cawurije. Caballoa surara na catégarica betorire
na caatu téiga puarore bairona cabujuwu diroa na
cawurije maca. 10Na picorori cotapa picOrore bairo
capicOrori cuma. To bairi camajare na catoa ma-
jiwa. Na upau cu catutuarije jugori catoa majiwa
camajare. Jica wamo cdnacda muipua majuu to
bairona catoa tefiard canicbawd yua. 11 Na upau
cdmi Satand yere caca majuu. Cu maca cadcuari
ope macacu cdnibatace cdmi. Hebreo ye mena
Abadon cawamecumi. Griego ye mena Apolidn
cawamecumi. “Cati re majuucdau” igaro1ca wame.

12'To bairo diroa camajare na na cdti toa tefiaro

bero to cOona petigaro ati yepa macana popiye
na catamuope cani jugori wame. To bairo tie

capetibato quena puga wame ruja camaja popiye
na catamuope tunu.

13 To bairo bai, angel apel caputiwi tunu. Jica
wamo cdnacau bero macacu cu putiricarore ca-
putiwi. “Puuuu,” caputiwi. Cu caputiro apel cu
cawadaro yu caapiwsu. Diore ati nucubugora caroa
cajutl Nuurijere camaja na cajoe buje mugori ca-
jawo, caajiyari cajawopu cu cawadarije cabauws.
Dio cu caruiro riape maca cajawops majuu cu
cawadarije cabduwu. 14 To bairo ti cajawopu apei

cu caqueti buioro yu caapiws. Angel caputiricure
cére cu caqueti buioro yu caapiwu:

—0c0o bairo mu apa, cu cal wadarijere yu
caapiwu ti cajawopu cai wadaure. —Ti ya, capairi
ya, Eufrates cawamecuti yapu adcuja. Topu adcu
yua, mu bugaga dngel majare, aperd na cajiari-
card bapari cénacds majuure. Na popioya, cu cal
wadawi ti cajawopu cal wadau adngel caputiricure.

15 To bairo cu cairo yua, dngel maca to bairona
cami. Eufrates cawamecuti yapu aperd na ca-
jlaricarare bapari cdnacdu majuure na capopi-
owl. To bairo cu cato caatucoa adma. Camajare
na jlagard caatucoa aama. Camajare na cajiapa
pas majuure nare yuu rotii mai nare cajia cl
rotiyupua Dio. To bairi ti pas majuu, ti cuma, ti
remy, ti pas majuu cayuuricarare na capopiowi.
To bairo na cu capopioro camajare jiagard caatu
adma. To bairi camajare na cajia recbawa ati yepa
macana capaardre la tercera parte majuu tunu.
16 To bairi surara maja capdard majuu nare yu
catyjuws. “Doscientos millones majuu surara dma
aperd mena caame quépard, caballoa bui capeja
adna,” na cairijere yu caqueti apijows yua.

1718 To bairi caballoa bui capejard na
cotiaripure come ajeri cajlarijere jafiawd jicaard.
Aperd cajumerijere cajaflawd. Aperd cajuririjere
cajafiawd. Na caballoa maca yai jlaus rupoare
bairo carupoari cuma. Na rijerorips bujeri
cabutiwua seeto. Pero mena, asufre cawamecutie
roorije cajutirije mena ajuyaro cabuje butiwu.
To bairo cabaird aniri capdard camajare na
cajia recbawd. Caballoa na rijerori macaje
mena na cajia recdawd. 19 To bairi na rijerori
macaje cauwiobujawu. Na picOrori quena seeto
cauwiobujawu. Afia rupoarire bairo cabauwu na

picOrori. Tie mena camajare na cati rooye tuuwa
yua.

20 To bairo camajare rooro na cdtibato quena
camaja cargjard maca catugooflaquéma. “Ca-
roorije mani atibapa. Caroorije ja catiere ma-
jiriobojaya,” cal jeniquéma Diore. Caroorije na
catiere catugooflarique paiquéma. To bairo ca-
roorije na catore bairona rooro majuu caticda an-
inucuwa. Watiarena cajeninucuwa. Na cawericara
quenare na cajeninucuwd. Oro cawamecutie,
plata cawamecutie, bronce cawamecutie caaji-
yarije mena na majuuna na cawericara maca,
éta mena, yucs mena na cawericard unare ca-
jeninucuwd. Na cawericard maca catuju ma-
jiquéma. Caapi majiquéma. Caadtefia majiquéma.
To bairona cati majiquéna na canibato quena na
cajeninucuwa, Diore jeniquénana. 2! To bairona
camaja na caame jlarijere cajanagaquéma. Cumu
dnaje Na cati anie quenare cajanagaquéma. Rooro
na cati eperije cutie quenare cajanagaquéma.
Aperd yere na cajee rutirije quenare cajana-

gaquéma. To bairo jeto caticOa aniganucuwda. Na
maca, “Caroorije ja atibapa. Caroorije ja catie ja
majiriobojaya,” cal jeniquéma Diore. Caroorije na
catiere catugoofiarique paiquéma camaja carujara
yua.

10

El angel con el librito

1 Cabero yu catujuwu tunu dngel apeire,
catutuas majuure. Ymurecoopu carui acére cu
yu catujujown. Oco bujeri watoaps carui ami.
Cu rupoa buire bue betore bairo cabauwua. To
bairona cu riya quena cabuju batewa. Muipu
wmureco macacure bairona cabuju batewus. Cu
rupori quena caé buju batewws. Pairi pero cadé
mugori perore bairo caé buju batewus. 2 Cu
wamopure papera pluroacd pdrica pluroacd
cacugowi. Jica pliurona anibato quena carupa
tunua pliuro cdmu ti pliuro. To bairi cuna, angel
ati yepapure carui ejanucawi. Rui ejanuca yua, cu
rapo cariape maca nugoa maca mar capairi yapu
catujunucuwi. Ape nugoa maca rspo maca ati
yepapu catgjunucuwi. 3 To bairo tujunucuu yua,
cu cawadarije tutuaro cawada batejowi. Yai jlau
cu caawajarije cdo cawada batejowi. To bairo cu
cawadaro bupoa siete majuu cu cayuwa. 4 Tie na
cawadarijere yu cauca tugabapu. To bairo tiere
yu cauca tugari pas majuu yua, “Mu uca tuquépa
tiere,” smurecoo macacu Cu cairijere yu caapiws.
“Bupoa siete majuu na cal wadarijere mu uca
tuquépa. Tiere camajare na queti buiogaquéemi
Dio mai,” cu cairijere yu caapiws. To bairo cu cairo
yu cauca tuquépu na cal wadarijere.

> To bairo uca tuquécu yua, yu catgjuwu tunu
adngel majocure mar capairi yapws, ati yepapw
catwjunucuure. Ca wamo cariape maca nugoare
caflumugo tujunucuwiumurecoopu. 57 To bairo fiu
mugo tajunucuri ocdo bairo cai wadawt:

—Mu, Dio, to bairona canic0a aninucus mu a. Ati
wmurecoore mu capu. Ati yepa quenare to bairona
mu cadpé. Mar capairi ya quenare to bairona mu
capé. Nipetiropu caniere mu cdpé. Caroti majii
majuu mu . To bairo mu cairicarore bairo baigaro
yucura. Tirumupu macana mu ye quetire cabuiori-
cara na mu cairicarore bairo baigaro yucura yua.
Ati umurecoo petigaro. Ape uwmurecoo mu wa-

joage tunu. Yucura rujaqude. Angel putiricarore
caputi tujau cu caputiro to cOona peticoagaro ati
wmurecoo yua, caiwi dngel cu wamore cafiu mugo
tujunucus maca.

8 To bairo cu cairo bero yu caapiwua tunu.

Pmurecoo macacu yure cu cairijere yu caapiwu
tunu:

—Adcuja dngel tupu. Mar capairi yaps, ti yepapu
catujunucus tupu adcuja. Cu tupu ad, ca wamopu
cu cacugori pliuro parica pliurore neija, jo buipu yu
caijowi.

9 To bairo cu cairo yu cdadpu angel tupu. “Ti
pliuroacdre yujooya,” cu yu caiww. To bairo yu cairo:

—Bju, ne atiri ugaya, caiwl. —To bairo ati ptiurore
mu caugaro ipijitigaro. Beroa ocore bairo ipijiti-
garo. Mu rijero maca ipijitibato quena mu paropu
piya eja jafiagaro, yu caiwi dngel maca.

10To bairo cu cairo ca cacugori pliuroacdre neri yu
caugawu. To bairouga yua, angel cu cairore bairona

yu cabaiwu. Yurijeropu beroa ocore bairona caip-
jjitiwa. Yu rijerops ipijjitibato quena yu paropu
maca seeto capiya eja jafiawu. 11To bairo ti ptiurore
yu cauga yaparoro yu cal queti buiowt:

—Ti yepa macana nipetirdre na mu caqueti
buioro yu boo. To cdnacd maca macanare, to
cdnacd poa macana quenare na ms queti buiogu.
Na upard quenare to bairona na mu queti buiogu.
Mu catujurijere, ati yepa macana nipetira na cabai
tujapere na mu queti buiogu. To bairo mu caqueti
buioro yu boo, yu caiwi dngel maca.

11

Los dos testigos

1 Cabero yu cajoowd angel tuericure bairo cani,
cOofaricure. To bairo tiire yu joo:

—Yju, atii cOofaricu, yu caiwl. —Dio ya wiire
cOofauja. ¢Noo cOo pairi wii to ati? Ti wiipu
Diore ati nucubugora cajuti fiuurijere na cajoe buje
mugori cajawo quena, ¢noo cdo pairi cajawo to ati?
ii cOoflayja, yu caiwi. —To macana Diore cajeni
nucubugord quena, ¢noo cdo majuu na ati? ii na
mu cOofiawa, yu caiwi. 2 —Dio wii maca yepare
mu cOofiaquépa. Tona anigardma apera ape yepari
macana Diore cati nucubugoquéna mai. Nana ti
macare Dio ca camairi maca ati rooye tuugarama.
Ti maca macana quenare to bairona rooro na
atigardma. Cuarenta y dos cdnacdu muipua majuu
to baironaroorona étigaréma yu caiwl. 3—To bairo
na cato na yu joogu yu yara pugardre, yu yere ca-
queti buiobojardre. Yu camajiorije jugori caroaro
queti buiogardma. Mil doscientos sesenta rumuri

majuu yu yere to bairona queti buiogarama. Na ju-
tii, Catagoonarlque paird na Ca]anarlje uniere bairo
jaflagardma umarica poari macaje. Wajiaro na
cajuariquere jafiagardma, catugoofarique paird na
cajafarije uniere. To bairi na yu queti buio rotigu,
yu caiwl angel yua.

4 To bairi pugau Olivo yucu amu Dio riape, ati
yepa macana Ypau riape. Jia bujurique capejari
tutuu quena dmu puga tutuu cu riape. Dio ye
quetire cu caqueti buiobojard ifioo majioro bai ti
tutuu. To bairona nare ifioo majioro bai Olivo yucu
pugas.

5 To bairi catutuard anigardma Dio ye quetire
cabuiobojard na pugard. Camaja maca rooro
na ati majiquetigardma. Rooro nare na catigaro
tujurd na jia recOagardma. Pero na rijero cabutirije
mena na jia recbagardma rooro nare catigarare. To
bairona na joe recdagardma na wapanare Dio ye
quetire cabuiord. 6 To bairi caoco ocaquéto ati
majigardma. To bairi ati yepapu na caqueti buio
dno ocaquetigaro na caoca rotiquéto maca. To
bairi ocore wajoa majigardma. Ocore rii majuu
jefioo majigardma. To bairona atiri camaja popiye
na catamuoro na ati majigardma. Riaye na joo
majigardma. Noo na caboori pau cdno to bairo
na ati majigardma Dio cu carotirije jugori yua.
7 To bairo camajare na caqueti buio yaparoro
apeibuti wamu ejagumi caéicuari opepu cajafaricu.
Cauwioua majuu ti opere buti wamu ejagumi yua.
To bairo buti wamu eja, Dio ye queti cabuiobojara
pugard mena ame quégumi. Na mena ame qué,
to cOona cauwiou maca na jia recdagumi. 8 To
bairo na cu cajiaro bero na rupauri anaje ma reco-

macapu cufiagaro. Capairi maca Jerusaléps mani
Ypau Jesure cu na cajiarica macapu cufiagardma. Ti
maca, “Sodoma 4a,” ima camaja. Sodoma macana
canifaricard cOona caroorije atinucuma Jerusalén
macana ird ima. Aperd, “Ejipto a ti maca,” ima, to
bairona caroorije atinucumaird. To bairi ti macapu
ma recomacaps Cufiagaro na rupasri dnaje, pugara
Dio ye quetire cabuio tefiard cinibatana.

9Yoabujaro topuna cufiagaro, itia ramu ape ramu
recomaca majuu. To bairi camaja to cdnacd maca
macana na rupauri dnajere tujugardma. To clnacd
poa macana na tujugarama topw cacufiardre. Na
rupauri dnajere yaa rotiquetigardma camaja. 19Dio
ye quetire cabuiobojard na pugard na cabai ya-
jiro tujurd seeto warifiuugardma ati yepa macana.
“Seeto manire capatowdcooricard mere riacoa yaji
adma,” igardma. To bairo 1, wapa mano ame nuni-
gardma apeye uniere, seeto warifiuurd yua. 11 To
bairo Dio ye quetire ca cabuiobojard na cabai
yajiro na cawarifiuubato quena itia rumu bero, ape
remu recomacana tunu caticoagardma yua. Dio cu
camajirije jugori tunu caticoagardma. Tunu cati,
tujunucugardma, catunu catiricara yua. To bairo
camaja maca na catunu catiro tejurd, seeto na
uwigardma. 12 Cabero umurecoo macaca na wada
ruiojogumi. Catunu catiricard pugardre na wada
ruiojogumi pairo wadarique mena:

—ijAduja yu tupu! jWamu aja! na igumi.

To bairo cu cairo apird umurecoops bujeri bururi
watoape wamu adcoagardma yua. Na wapana
na catuju mugo twjunucuro to bairona wamu
adcoagardma umurecoops. 13 To bairo na cdadto
bero ti pas majuu ati yepa seeto waregaro tunu.

To bairo cawdrero ti maca macaje wiiri fiacoagaro
jica wiiri. Un décimo majuu facoagaro. To bairo
cabairo siete mil majuu camaja riacoagardma
ati yepa cawarerije mena. Carajard maca seeto
uwigardma. “jAyu! iDio jeto &mi caroti majii!”
Igardma yua.

14 Maa yua, to cdona & camaja popiye na
catamuope diroa bero macaje puga wame. To
bairi camaja popiye na cabainemope ape wame
rgja tunu. jAyu! Tie quena yoaro mee baigaro yua.

La séptima trompeta

15 Cabero yua, angel apel caputiwi tunu. Seis
bero macacu cdni tejas majuu cu putiricarore
caputiwi:  “jPuuuu!” caputiwi. To cdona
yua, wmurecoo macana cawadawd. Tutuaro
cawadawa:

Ti yepa macana caupard na caroti majirije to
cOona peticoapa. Yucura yua, mani Ypau
Dio jeto roti majimi ca Macu, camaja tupu
cu cajoorica mena. Cu jeto roti majimi.
To bairona roticda aninucugumi to cinacd
rums, cai bajawa.

16 To bairo na caibajaro apird, cabucura carotira
veinticuatro majuu Dio tupure rupopatuaripu
ejacumu mubiari Diore cati nucubugowa. Naa cu
caruiro riape carui atana to bairona Diore cati
nucubugowd. 17 To bairo cu 1 nucubugora ocdo
bairo caiwa:

J& Ypau, nipetirdre caroti majii mu a. Nipetirijere
mu ati maji. Cani jugorica mu a. Yuca quena
to bairona mu anicda aninucu. Yucura yua,
mu caroti majirije mena camajare carotii

mu canitugayupa mere. To bairi, “Caroaro
jare mu atiboja,” mure ja Inucu.

18 Ti yepa macana to cnacd poa macana mure
cabooquéma. Mure punijiniri mure
cabai netoo nucagabama. To bairo mure
na cabooquetaje wapa to cdOona na mu
popiyeyegs.  Yucura yua ejacoapa nare
mu cateju bejeri rumu majuu.  Cabai
yajiricardre na mu catuju bejeri pas majuu
ejacoapa. To bairi caroorije cana maca
popiye tamuogarama.  Mu carotirijere
caticda dna maca warifiuurique bugagarama.
Muye quetire caqueti buiord, mu ye quetire
caapiwjard quena, nipetird mure cati
nucubugord maca warifiuugardma. Caroare
na mu joogu. HYpard quena, cawatoa cina
quena nipetird mure cati nucubugorare
na mu joogu caroare. Camaja ti yepapure
carooye tuu paird macare na mu recOagy,
cai buiowa cabucurd caroti majira, Diore 1
nucubugori.

19 To bairo na cairo bero yu catujuwua tunu Dio
wiire, umurecoopu cani wiire. To bairo yu catujuro
ti wii jope capa nucacoapa. To bairo to capa
nucaro ti wii maca pata rocapatare yu catujuwu.
Ti patapu cajaflawa Dio ye queti, “Caroorije na
catiere na yu netoobojagu,” cu cai ucarique. To
bairo yu catujuro yua, bupo cayabe jugé ami. Seeto
cabujuwu. Bupoa quena seeto cabujuwa. Ati yepa
quena cawdrews tunu. To bairi cajori rupaa oco
weta rupaari cawéwu seeto ati yepapure yua.

12
Lamujery el dragon
1 Cabero yu catgju mugojows tunu
umurecoopure.  Yu catwju mugojoro Ccaromio

cabuianuca ejawd. Seeto cabuju batew6. Muipu
umureco macacupure cajafiaore bairona cabuju
batewd. To bairona muipu fiami macacu buire
catgjunucuore bairo cabauw6. Co rupoa buire
capejaw0 caajiyari beto caupau cu rupoaps Cu
capejari beto unore. Co capejari betopure fiocoa
doce majuu cama. 2 To bairi utaa cdmo. Petoaca
carajawu co camacu cutiparo. To bairi co macu cu
cabuiaparo jugoye seeto caawajaw0, wijiobaco.
3 To bairo co catamuori pauna umurecoopu apei
cabuia ejawi tunu. Dragon cawamecuca majuu
cabuia ejawi. Cajliau capail majuu cdmi. Siete
majuu carepoaricsmi. Diez majuu cajawiaricami.
To cdnacd rupoapurena caajiyari betori cdms,
caupard na capejarije unie. 4 To bairi cu picdro
mena focoare cafiu ware fioo joowi. Capdardre na
cafiu wdare fioo joowT la tercera parte majuure
ati yepapure yua. Na fiu wdre fioo joo yaparo
cdromio €O cdno riapepw catyjunucuwi. Co Macu
cabuiapaure co ema ugagu cayuu twjunucuwi.
5 To bairi co Macu cabuiawi yua. Cu maca to
cdnacd maca macanare carotipas cami. Tutuaro
mena na carotipas majuu cdmi. To bairo co
Macuacd cu cabuiaro twjus yua, dragén maca
cu cauga rocacOagabami. To bairo cu cauga
rocagari pauna Dio maca caroti majus cu caruiro
tupu co Macuacdre cu cane mugo weocoa joowi
umurecoops. 5 Ca paco maca caruticoamo camaja

na camanops. Dio cOre cu caquenoobojarica
paupu caruticoamo. Topu co caejaro caroaro
cOre cacotewi Dio. Mil doscientos sesenta ramuri
majuu co cacotewi topure.

7 Cabero yu catyjuwu tunu wmurecoopu apera
na caame quéro. Topw jica nugoana Miguel cu
mena macana angel maja, cafiuurd mena cami.
Ape nugoa maca dragon cse mena macana, Cu
tu macana cafiuuquéna mena cami. Na nipetird
caame quéwa. 8 To bairo ame qué yua, Miguel
jda cafluuquénare na caqué netowd. Na qué neto,
cafluuquénare smurecoopure na cni rotiquéma.
9To bairi Dragore ati yepapure ca capane rocaruio
joowd. Diablo wétia upau 0 Satana cawamecucu
dmi. Ati yepa macana nipetirdre caito paii ma-
juu dmi. Cue mena macana, cafluuquénare watia
quenare to bairona na capa jee re ruio joowa na
quenare Miguel jda, umurecoopu canibatanare na
qué netori.

10 To bairo nare na carero bero umurecoopu

cawadarijere yu caapiws. Seeto majuu cawadawa
wMmurecoo macana:

—Mere yua, watia upaure pa ne roca ruio joowa.
Mani yard Diore canucubugord ti yepa macanare
Diopure cawada paii ma]uure pa ne roca ruio
joowd mere. Diopure, “Rooro dama mu yara,” to
Canacd ramu, wmureco quenare, Hami quenare
cal wada painucuure pa ne roca ruiocda joowa
yua. Dio maca Satandre cu netocdawi. Caroti
majii aniri ca netocdawi. To bairi Dio cu carotiri
pas mere anituga. Ca Macu quena cu cajooricu
nipetirijere rotigumi yua. 11 To bairi mani yara
ti yepa macana Diore canucubugord Satanare cu

cabai netoo nucacdawd. Popiye baibana quena
Satana cu cawadajdrijere cabal netoo nucacfawa.
Caroare caapiwjara aniri to bairona cabaiwa.
“Jesucristo, Cordero cawamecucu manire cu carii
peti yajibojarique jugori mani canetoo catiowi,
cal tugoofiacdawd. To bairona Dio yere caqueti
buiocdawd. Aperd nare na cajiagarije to canibato
quena to bairona Dio yere caqueti buiocda

aninucuwd, 12 To bairi mania smurecoo macana
mani Warlnuugara Nipetird dngel maja mani

warmuugara watia wpaw Care na carocaro tH]HI'l To

bairona mani maca caroaro mani cdni warifiuuri
paure ti yepa macana maca popiye tamuogarama.

Mar capairi ya macana quena to bairona popiye
tamuogardma na quena. Watia upas Satana
umurecoopu caroca ecoorica maca rooro na
atigami ti yepa macanare. Seeto punijinimi,
peropu yure na carocaparo jugoye petoaca ruja Ii.
To bairona yu caapiwa umurecoopu cawadarijere
yua.

13 To bairi Satand yepapure caroca ecooricu
aniri cdromiore co caatu wjawi. Mere camacu
cutacore co jiarocagu co caatu ujawi. 14 To bairo cu
cato Dio maca cOre cacamotabojawi. Ad capaii cu
querupurire co cajoowi, pinore baii Satandre cére
cowurutiaaparoli. Camajana camanops co caruti
adparore bairo 1i querupurire co cajoowl. Topu itia
cuma ape cuma recomaca core cacotewi Dio. 15 Co
cawu ruti adta paupu co cdno pinore bairo clcu
maca 0co pairo curijeropure cabuti adto cami, core
ruu rocagu. To bairi cu rijeropure oco pairo cabu-
tiww, ria cdo. COre ne ruu aa rocagu to bairo cami
pinore baii maca. 16 To bairo cu cdto Dio maca co

catinemowl tunu. Co atinemo, pairi ope yepa cawati
nucaro cami Dio. To bairi ria capairi ya dragon
cu rijeropu cabutirique ti opepu cajda peticoapu
oco yua. 17-18 To bairo cabairo dragén maca seeto
co capunijiniwi, co jia majiquetibaca. Punijini,
aperd co punaamena ame quégu cdadcoami. Dio cu
carotiriquere caapiujard mena, Jesucristo ye que-
tire caroaro cariape caapisjacda aninucura mena
ame quégu caadcoami yua.

13

Los dos monstruos
1 Cabero mar capa1r1 ya petapa yu caejawu

paputlropa Topu e]a yu catgjujows tunu
cargjugoure.  Riapu Cdnaca cu capamuro yu
catujujows mar macacs monstruo cawamecuacure.
Cu maca siete rupoari majuu cacugowl. Diez
majuu cajawiaricucu cdmi. To cdnacd jawiapurena
caajiyari beto capejawws, caupard na capejarije
unie. To bairi to cdnacd rupoaripuna riya pairopure
uca turique cdmu. Caroora na cawamecutie uca
turique cdmu. 2 To bairi yaire bairo cabauwi
monstruo, yu catujurics maca. Cu rapori maca
buco macanuce macacu capaii ruporire bairije
caraporicemi. Cu rijero yai jlau rijerore bairo
carijerocumi. To bairi dragon maca ca cajoowi
monstruore cu ye macaje cu cati majirije majuure.
Cu carotiri pau quenare, pairo cu caroti majipe
quenare cu cajoowl dragon monstruore. To
bairo cu cajooro seeto caroti majiwi monstruo.
3 Cu rupoari siete rapoari watoare jica rupoa
cacamirocami. Na cajlaricure bairo cabauwu jica
rupoa. To bairo cu cabaibato quena cu camiro

pairi camiro cayaticoajupa. To bairi cacatiwi. To
bairi camaja nipetird cu catuju acsacoama. Cu
tuju acuari seeto cu cai buiorijere caapigawa. 4 To
bairi dragon cawamecucure cu cati nucabugowa.
“Monstruore dragon roti majiriquere ca quenare
joomi,” ird dragdre cu cati nucubugowd camaja.
Monstruo quenare cu cati nucubugowd. Camaja
maca:

—Ni {icu céire bairo camajii macuami. Ni licu cére
caqué netow macumi. To bairi cére caapiujara
mani &, caiwd camaja nipetird monstruore yua.

5-6 To bairi ati yepa macanare na caroti ma-
jiwl monstruo maca. Cuarenta y dos canacdu
muipua majuu rooro cu catajere camataquémi Dio
mai. To bairi caroorije majuure cal wadawi.
“Ati yepa macana, ati umurecoo macana quena
nipetird netoro camajii ya a,” caiwi. To bairona,
“Dio umurecoops Cacu quena, cua tu macana quena
nipetird netoro caroti majii yu a8, caiwl. 7 Apeye
tunu, camajare na caquéwi Diore caapiujardre.
Nare qué, na caqué netowi. Dragdn cawamecucu
maca to bairo cu cati roti joowi. To bairi
camaja to cdnacd maca macanare, to cdnacd
poa macanare na caroti majiwi yua. Rooro
cu cdtiere camataquémi Dio mai. & To bairi
nipetird ati yepa macana cu cati nucubugowa
cére, monstruore. Jicaard cu cati nucubugoquéma
paro. Apera na cajiarica, “Cordero” cawamecucu
yard cére cati nucubugoquéma. Ati smurecoo
Caniparo jugoye Cordero cu ya pliuropu cu yard
cdno cdo na wamerire cu cauca turicard cu cati
nucubugoquéma monstruore. Na jeto cu cati
nucubugoquéma.

9 Atie yu caucariquere buerd yu cal queti
buiorijere caroaro apiujaya. 10 Noa presopu
aperdre na cajoord na quena topuna joo
ecoogardma rooro aperdre na cati jugorique
wapa. To bairona camajare cajiard na quena
jia ecoogardma to bairo na cajiarije wapa. Dio to
bairona popiye na catamusoro na atigsmi rooro
canare. To bairi yu yard, yu cai queti buiorijere
tugoofiafia. Tiere tugoofiari, tugoofarique
paiqueticdafia. Rooro popiye muja catamuorije to
canibato quena nucafia. Tugoofiaquéja. Jesucristore
cu apiwjacda aninucufia. Mujaare rooro cdnare na
popiyeyegumi Dio.

11 Cabero yu catujuws tunu monstruo apeire. Cu
maca ati yepa pupeaps cdnacu cabuti ejawi. To
bairi cu quena cajawiaricami. Puga jawiari, oveja
macu jawiarire bairije cajawiaricumi. To bairi
dragdre bairo cawadawi. 12 To bairi monstruo
mar capairi yapu Clnaca capamu ejarice cama-
jare cu caroti majirijere bairo carotiwi yepa pu-
peapu cabutirica quena. Riapu cabutirica mena
dcu to bairo cu carotiwi ca quena. To bairi ca-
maja nipetird ati yepa macanare na canucubugo
rotiwi monstruo, cani jugoure. Monstruo riapu
capamu ejaricure, cariacoaboricu cacati majuure
na cati nucubugo rotiwi yepa pupeapu Canacu
cabuti ejaricu maca. 13 Apeye uniere capee cati
ifloowi, camaja na tuju acuato 1i. To bairi, “Pero
umurecoo macaje to wéato ati yepapure,” caiwl.
To bairo cu cairo, cu cairicarore bairona cabaiwu.
Pero cawéwu yua. 14 To bairije ati ifioori nipe-
tird ati yepa macanare na caitowl. Monstruo
cani jugoricu ria macacue ca camajiorije jugori to



APOCALIPSIS 13:15 Ivi APOCALIPSIS 13:18

bairo na cati ifioowl. To bairo na ati ifioo, itori
yua, “Monstruo capairi ya macacure cu apiwjaya,”
na caiwi camajare. “Jarerica pdi mena capa ta
ecooricure catunu catiire cu apigjaya,” na caiwi.
“Care bairo cabauure weya. Cu weri ca quenare
cae nucubugoya,” na cai buiowi. To bairo cu

cairo céire baiina cu cawewa. 15 To bairo cére
na cawe yaparoro monstruo yepa pupeapu cabu-

tirica maca na cawericure catiriquere, wada ma-
jiriquere cu cajoowi. To bairo rooro cu catibato
quena cu camataquémi Dio mai. To bairi na
cawericurena cu na cajeni nucabugo rotiwi mon-
struo. Wericure cajeni nucubugoquénare cu yara
polisiare na cajia re roticdawi yua. 16 To bairi
monstruo riapu capams ejarica ya wamere cauca
tu rotiwi ca bero macacs maca camajare. Ca-
maja nipetird na wamo cariape maca nuagoare
0 na riya pdiropure ca wamere cauca tu rotiwi.
Cawimara quenare, cabucurd quenare, caniyeru
paird quenare, cabopacoord quenare, paa co-
teri maja quenare, na spara quenare, nipetirare
to bairo jeto na cauca tu rotiwi. 17 To bairo
ria macacut ya wamere na wamorire o na riya
pdirorire na cauca tu rotiquépata na caboorije
uniere na cawapaye rotiquémi. Monstruo capairi
ya macacue Ca wame O Cua NUmero camanicOaata
na caboorije uniere cawapaye majiquéma. To
bairona niyerure na cawapatabope quenare ca-
joo rotiquémi. 18 Caroaro tugoofiafia. Monstruo
capairiyamacacu ca ya nlimerore mejaare y queti
buiopa: Seiscientos sesenta y seis & cu ya numero.
Tinuamero ca ya wame Igaro 1. To bairi noa caroaro
catugoofia majira ti numerore tugoofiari caroaro cu

ya wamere na tugoofia majiato.

14

El canto de los 144,000
1 Cabero yu catgjujows tunu Cordero

cawamecucure. Cu maca Sidn cawamecuti buuro
bUIPHI'e CatH]HIIUCUWI Ca mena macanare,

camaja capdardre yu catsjuws na quenare.
Ciento cuarenta y cuatro mil majuu cima
camaja. To bairi na riya pdiropure uca turique
cabauwu. Cordero ya wame, cu Pacu ya
wame quena cabauws na riya pdirori buire.
2 To bairo na catgjunucuro yu caapiwu tunu
wadariquere.  Pairo cawadarijere wmurecoo
macajere yu caapiwa.  Pairi poerore bairo
cabauwu umurecoopu. Pairo bupo cu caparo céo
majuu cabujuws. To bairi camaja na cabajarijere
bairo cabujuwua. Harpa na cairijere capdard na
cabuga puté bajarore bairona cabujuwu. 3 To
bairi ti buuropu catejunucurd paardaca cabajawa
bajarique cawama wamere. Dio caroti majuu
ca caruiro riape cabaja twjunucuwd. Ricati
cabaurd bapari cdnacds majuu riape tunu, apera
cabucurd carotird veinticuatro majuu riape
cabaja tuyjunucuwd caroaro. Aperd maca na
cabajari wamere caroaro caapi peo majiquéma.
Ciento cuarenta y cuatro mil c@nacds majuu ti
buuro buipu catgjunucura jeto na majuuna na
cabajari wamere caapi peo majiwa. Ati yepapu
cdnana Dio cu cajee adtana jeto ti wamere caapi peo
majiwa, cu canetooricara jeto. 4 Na roque ati yepa

macana rooro na cati uniere catiquéjupard. Ati
eperique uniere caroorijere cabooquéjupard naa.

Cafiuurd majuu cdfiupard. Cordero cawamecucCu
cu Cdtore bairo caroare cajupara. Caroaro cu
caapiwjayupara. To bairi Dio cu canetoo jugoOricard
cafupard. Dio yard, to bairona Cordero yara
cdfiupard naa, ca canetoo jugoricard majuu. > To
bairi caroorijere, itoriquere cawadaquéjupard.
Cariape macaje jetore cawadanucufiupard. To
bairi Dio maca, “Caroorije wapa cacugoquénare
bairo mujaare yu tuju,” na caifiupu Dio. Cafiuurd
majuu cahupard ati yepapu d&naa, na ciento
cuarenta y cuatro mil majuu céna ti buuro buipu
catujunucurd maca.

Los mensajes de los tres dngeles

6 Cabero yu catujujowu tunu dngel umurecoo re-
comacapure cawu tefiaure. Camaja to cdnacd maca
macanare queti buio tefiau cawu tefiawi. To canacd
poa macanapurena nare queti buio tefiau cawu
teflawl. Caroa quetire cawajoaya maniere, cape-
tiquétie majuure nare queti buiou cawu tefiawl.
7 To bairo wu teflau yua, pairo bujuro cawada
tefiawi:

—Dio camajare cu catuju bejeri rumu ejacoapa
mere. To bairi Diore ca nucubugoya mujaa. Diore,
“Mu jeto cafiue mu d, cu Ifla. Dio nipetirijere
cataca ami. Ymurecoo quenare, muja ya yepa
quenare cdtaca dmi Dio. To bairi mar capairi
ya quenare, oco cabutiri operi quenare catacu
ami. To bairi rupopatuaripu ejacumuri cére meja
cati nucubugorijere cu ifioofia, cal wadawil dngel
uMurecoo recomacapu caws tefiau.

8 Céia, angel cu bero cawu wjawi apel tunu. Cu
maca:

—Mere yua, na recéami Dio Babilonia na cairi
maca macanare. Ti maca pairi maca macanare na
recOami yua. Na maca rooro nare jigo atinucuma ti
yepa macanare. “Jare bairo dja muja quena muja
rupasri macaje caroorije majuure,” 1 rotiricarore
bairo cama ti maca macana Babilonia macana. To
bairi na rec6ami Dio, cai wadawi dngel apel.

9 Cu bero cawu ujawi dngel apel tunu, pugard
bero macacu yua. Tutuaro cawadawi ca quena:

—Noa camaja monstruore caapiwjardre na
popiyeyegumi Dio. Care bairo cabaus na
cawerica quenare na cai nucubugoata to bairona
na popiyeyegumi Dio. Na riya pdiropure o
na wamoripure monstruo ya wamere ca na
cauca tu rotiata to bairona na popiyeyegumi
Dio seeto majuu. 10" Capunijiniire bairona
seeto na popiyeyegumi Dio monstruore
caapiwjarare. Cadarije asufre cawamecutie mena
na popiyeyegumi. Dio tu macana angel maja,
Cordero cawamecucs quena na catwjujoro na
popiyeyegumi. 11 Ti pero & yatiquetigaro. To
bairona @cda anigaro to cdnaca ramu. Monstruore
cu cati nucubugord, cére bairo cabauu wericu
quenare cati nucubugord, ca numerore cauca tu
rotird yerija majiquetigardma. Bmureco quenare,
Nami quenare popiye majuu tamuogardma to
cdnacd rumu yua, cai wadawi dngel apel.

12 To bairi mujaa, Dio yard, popiye
na catamuopere majird caroa ati danajere
janaqueticoafia mujaa. Monstruo cu carotirijere
apiujaqueticdaiia. Dio cu carotirije macare
apiujacoaiia. Jesucristo jetore caroaro caapisjacoa
anipard muja a.

13 Cabero yu caapiwa tunu uwmurecoopu
cawadarijere:

—ijUca tuya tunu yu cairijere! “Diore
caapiujaricard cabai yajiricara catunu catira ani
warifiuunucuma yucura. Cu caqueti bulorlquere
na cajanaqueticdata ani ~ warifiuugardma,’
yu caiwl Espiritu Santo maca. To bairi: -—
Cariape mu yu 1. Cabero Diore caapiwjaricara
caroa anajere bugagardma. Camaja na caqueti
buionemobatajere buio yaparo ani yerijdgardma.
Dio tupure na caejaro Dio caroaro na catajere
tugoofia bugagumi ti yepapu 8naa na catajere yua.
To bairo tugoofia bugau caroaro na atinemogumi.
To bairi warifiuurique mena dma naa, na canipere
tugoofari, caiwl Espiritu Santo.

La cosecha de la tierra

14 Cabero yu catujujowu tunu oco bujeri burua
cabotiri buruare. Ti burua buli jicau caruiire cu yu
catujujowu. Camajocu anibace quena Dio Macure
bairona cabauwi. Cu rupoa buire caajiyari beto,
upard na capejari beto unore capejawi. To bairi
yijerica pai caori paire canewi. 15 Cabero dngel
apeire cu yu catyjujows tunu. Dio ya wiipu cabuti
ami. Buti eja, oco burua bui caruiire cu caqueti
buiowi. Tutuaro wadari oc6o bairo cu caqueti
buiowt:

—HYje mere fiiicoapa. Yje jeerica paa mere eja-
coapa yua. To bairi gje jeija mu yijerica pai beto
mena nipetirijere, ca caiwl dngel bujeri burua bui
caruiire.

16 To bairo cu cairo cé oco bujeri burua bui caruii
maca cu yijerica pai betore ati yepapure caroca

ruiocda joowi. To bairo atiri uje ati yepa macaje
caricare cajee peocdawi yua.

17 Cabero dangel apei cabuti ami tunu Dio ya
wiipure. Cua quena yijerica pai betore caori pai
cacugowi. 18 Cabero dngel apei cabuti ami tunu.
Diore ati nucubugori cajuti fiuurijere na cajoe buje
mugo joori cajawo tu cdnacu cabuti ami dngel. Cu
maca perore carotii cdmi. To bairi caqueti buio
baujowi angel apeire, yijerica pai beto caori pai
betore cacugoure. Baujaro wadari ca caqueti buio
baujowt:

—Mere uje ti yepa macaje fiii peticoapa. Cajeepe
d. To bairi to cdnacd tOripuna jeija. Mu yijerica
pai betore roca ruio jooya ti yepapure, cu cal
queti buio baujowT angel cu yaure, caori pdi beto
cacugoure.

19 To bairo cu cairo caori pdi betore cacugou
maca cu cairore bairona cami. Cu yijerica pai
betore ati yepapure caroca ruiocda joowi. To
bairo dcu ati yepa macaje ujere cajee peocdawl.
Tiere jee peocdari yua, cu cacuta waaparopu cajee
ja clicoawl cu cajeeriquere, uje ocore jeegu yua.
Capairopure tie ujere ca cacuta waaparopure cajee
ja clicoawl cu cajeeriquere. jAyo! Dio camajare cu
capopiyeyepere majioro bai angel cu cacuta waar-
ije. To bairi dngel cu wjere cacuta waarore bairona
popiye tamuogardma camaja seeto. 20 To bairi
angel ujere jee, tiere cu cacuta waaparopure jee
ja clicda yua, tiere cacuta waawi. Maca tujaropu

cacuta waawl. To bairo cu cato caoco butiws. Cu
cacuta waaro €oropu cabutiwu. WUjere cu cacuta

waabato quena uje oco mee, camaja ye rii majuu
cabutiwu pairo, ria mare bairo. Yoaro majuu cayu

adpu tie pairo. Tresciento Kkildmetro majuu cayu
adpu. To bairi é&cearo majuu camu rii. Caballo cu
rijeropure caejaws yua.

15

Los dngeles con las siete ultimas plagas
1 Cabero yu catwjujowu tunu umurecoopure
cabai ifioorije ape wamere. Angel maja aperd
tunu siete majuu cabuia nucawd. Na maca to
Canacaapana cacugo peticOawa ]lca joturi. To bairi
tie joturipu cajafiawu rooro popiye tamuorique. Ati
yepa macanare Dio cu capopiyeye tujape camu.

2 To bairi yu catujuwu tunu utabucura pairi ra
quenare. Ti ra maca cabotiri ra vidriore bairo
cabaurije cabauwu. Pero caé ajuyarore bairo
cabauws. To bairi catejunucuwd camaja ti ra
tujaro boeacd. Na maca cdma Dio yard, monstruo
caroorije cu carotiriquere caapiwjaquetana.
Care bairo cabauu na cawericure cére cajeni
nucubugoquetana cdma, ce wamere na riya
pdiropure buire cauca tu rotiquetana. To bairi
caroorijere cati vjagaquéna cama. To bairi ti ra
tujaro boeacdpure catujunucuwd. Twjunucu, Dio
ye bajariquere harpas cawamecutiere cugori
catujunucuwd. 3 To bairi tie harpas mena
cabajawd. Moisé, Dio cu carotirijere cacu dnacu
yere cabajawd. Cordero cawamecucu ye quenare
cabajawa. OcOo bairo cai bajawa:

Dio, nipetirijere carotii mu 8. M catie caroa jeto a.
Caroaro, cariape jeto & mu cdtie nipetirije.
Camaja nipetirdre carotii mu &, cal bajawa.

4 Jicaw maca mure cawada canamu majird
manama. Mani Hpau, nipetiro macana
mure 1 nucubugogardma. Nipetiri maca
macana, “Jicauna mua d Caupaw majuu,”
mure I nucubugogardma. Mu jeto cafiuu
mu 4. Nipetird caroaro, cariape mu cdtiere
catejuyupa. To bairi nipetiri maca macana
mu tupure tuju e]agarama Mu tupure tuju
eja, rupopatuapu ejacumuri, “Jicauna mu
a Caupas majuu,” mure I nucubugogardma,
cai bajawa ti ra tujaro boeaca catujunucura
Dio yara.

5To bairo na cabaja yaparoro yu catujuwu tunu.
Dio wii jope capd nucacoaps. To bairl ti jope
tu tujujo, ti arwapure yu catujujows. Hta pai Dio
cu carotiriquere cu cauca turica pdire na caciirica
arua cdmu, santuario na cairo. ¢ To bairo topu yu
catujujoro tunu angel maja siete majuu cabuti ama
ti wiipure yua. Rooro popiye tamuorique cajafiari
joturire cajeepara cdma siete wameri majuure Dio
camajare ca capopiyeyepere. Jutii cabotirijere
cajaflawd. Caugueri maniere cajafiawa caajiya bu-
jubujarijere. Na cotiapure caajiyari ajerire cajia
tuwa. 7 To bairi ti wiipure na cabuti atd yua, ricati
cabaurd cuatro majuu na mena macacsu jicas na
cajoowli jica joturire to cdnacdupurena. Caajiyari
joturire oro mena na cairije na cdta joturire na
cajoowl popiye tamuorique cajirari rurire. Dio,
to cdnacd rumu cdnicba aninucus maca camaja
cafluuquénare capunirijere cu cajoorijere na ca-
joowi. jAyu! Rooro majuu tamuogardma caroora
maca tie jugori. 8 To bairo dngel maja tie riayere ca-
jee adnana cdaato Dio wii pero bujeri mena cabuje

jiracoaps. Dio caroaw, caroti maji majuu tops cu
canie jugori to bairo cabuje jiracoapus. To bairo
tie cabairo to macana nipetird ti wiipure cajda
majiquéma. Riaye siete wameri majuu capetiparo
jaegoye noa cajda majiquéma ti wiipure yua.

16

Las copas de castigo

1Cabero tunu baujaro majuu cawadajorijere yu
caapiwu. Dio wii cawada butirijere yu caapiwu.
Ocoo bairo cal wadarajaws to macana angel ma-
jare, siete majuure:

—iMa yua! jAdnaja mujaa ti yepapure! Rooro
popiye tamuorique siete wame majuure muja
joturi cajafarijere topu jite rerdja. Ti yepa
macana caroora buipure jite rerdja Dio nare cu
capopiyeyepere, na caiwi ti wiipu cawadau angel
majare baujaro wadari.

2 To bairo cu cairo apii yua, jicau na mena
macacu carui ami ati yepapure. Rui ati, cu jotu
macaje capunirijere cajite reca joowi yepapure.
To bairo cu cato camaja ati yepa macana maca
rooro catamuowad. Na cacamii boarijere capeniwa
rooro majuu to bairo cu catie jugori. Monstruo
cu ya wamere na riya pairoripure cauca tu rotiri-
cara capeniwa. Care bairo cabaus na cawericure
cal nucubugoricard to bairona cabaiwa na quena
rooro majuu.

3 To bairo dngel cdad jugou cu cdadto bero apei
caruiamitunu atiyepapure. Rui ati, cajotu macaje
popiye tamuoriquere cajite recda joowi ca quena.
Mar capairi yapure cajite re fiuawi. To bairo cu cato

mar 0co maca rif majuu camajocua na cajiaricu ye
riire bairo cajeefiacoapu yua. To bairo cabairo ti ya
ria macana nipetird cariacoama, wai jana yua.

4 To bairo d&ngel cabero macaca cu cdadto
bero apei tunu carui ami ati yepapure, pugara
bero macace majuu. Rui ati, cu jota macajere
popiye tamuoriquere cajite reca joowi. Riaripu
quenare, caoco butiri operi quenare cajite recda
joowi. To bairo cu cato to clnacd riapuna, to
cdnacd operipuna caoco butiri operi rii majuu
cajeefiacoapu yua. 56 To bairi ocore rii cajeefiaro
tujun céa angel tiere cajefioorica maca oc6o bairo
caiwl:

—Maua Dio, caroau to cdnacd rumu cacaticoa an-
inucus mu 4. Mu catie caroaro cariape jeto . To
bairi camaja popiye na catamuoro na mu apé na
ye wapa. Mure caapiwjardre na cajia rewad. Mu ye
quetire cabuioricard quenare na cajiawd. Nare na
cajiaro carii rewd. To bairo rooro na catiere tujuu
yua, mere popiye na catamsoro na mu apé. To
bairi rii jetore etigardma yucura yua, na cajlarique
wapa. To bairi caroaro cariape caca mu &, cu caiwil
angel ocore rii cajefioorica Diore.

7To bairo cu cairo yu caapiws jicau céire cu cayu
wadaro tunu. Joe buje mugorica cajawopu Cu
cawadarije cabauwu:

—To bairona mu bai, ja Ypau Dio. Nipetira
netoro cati majii mu . To bairi caroaro caria-
pena a na mu capopiyeyerije caroorije canare, Cu
cawadarije cabauwu.

8-9 To bairo bai yua, &ngel maja itiard ati
yepapure na caadto bero apei cdami tunu. Itiard
bero macacu carui ami. Rui ati, cua jota macajere

capunirijere cajite batecda joowi tunu muipure.
Pmureco macacupure jejaro cajite bate peocda
joowl. To bairo cu cato seeto majuu caajiwi muipu.
To bairo cu caajiro camaja maca ca&é waroawa
na ajeri. ¥ waroa yua, rooro cu cai tuti macawa
Diore. Riayere cajoo majiire rooro cu cai tuti
macawd camaja caé& waroard maca. To bairo
na caroorije wapa Dio seeto nare cu capopiyeye-
bato quena catugoofiarique paiquéma caroorije na
catinucurijere. “Dio, nipetirijere caroti ma]u mu a.
To bairi mu catujoorije macare ja atigard,” cu cal
jeniquéma. “Cafiuuquécu @mi Dio,” irique macare
caiwd, Diore cu 1 tuti macara yua.

10 Cabero angel apeibapari cdnacdu bero macacu
carui ami tunu ati yepapure. Rui ati, cu jotu
macaje popiye tamuoriquere cajite recda joowi
ca quena. Monstruo cu caruiri paupure cajite
re peocda joowl. To bairo ca cato monstruo
cu carotiri pasri nipetiropu ca carotird na cani
pauri canaitiacoapw. To bairo cabairo camaja
seeto catamuowd. “jAga, agu!” caiwd. To bairo
tugoofiarique pali netobana na rijerori cabaque
biawa. 11 Na cacamii boarije jugori seeto cawi-
jlowa. To bairo na caroorije wapa Dio seeto ma-
juu nare cu capopiyeyebato quena catugoofiarique
paiquéma caroorije na catinucurijere. Caroorijere
cati janagaquéma. “Cafluuquécua ami Dio,” Trique
macare caiwd Dio smurecoo macacure, cu 1 tuti
macara yua.

12To bairo dngel cu cato bero apei carui ami tunu
ati yepapure, jica wamo cdnacds bero macacu ma-
juu. Rui ati, cu jota macaje popiye tamuoriquere
cajite re fiuawi Eufrates na cairi yapu capairi yaps.

To bairo cu cato ti ya ria capairi ya anibato quena
cabopo peticoapu yua. To bairi caoco mano ti ya
pefiaricaro cafiuubwjaws. I nugoa macana upard
na surara mena ti ya riare caroaro na caneto aa
majiparore bairo 1i, to bairo cami angel ti ya riare.
Muipu ca cawamu até maca macana ti ya riare
caroaro na capefia aa majiparore bairo i, to bairo
cami angel.

13-14 Cabero yu catujuwu tunu Satand yarad watia
itiardre. Jicaw dragOre cu rijeropure cabuti ami
wati jicau. Apel monstruore cu rijeropure cabuti
ami cu quenare. Apel monstruo cabero macacu
caito pail macare cu rijeropure cabuti ami cu
quenare. Tuburoare bairo cabauwa watia na ri-
jeroripu cabuti atdna. Apeye uniere camaja na
catuju acuwari wame cati ifloopard cdma. To bairi
to cdnacd maca macana upardre na jee neori nare
caqué rotipara cdma. To bairi maca upara surara
mena na cajee neowd, Diore mani quérd ird, to
bairo na cajugo iwd. To bairo na cabairo ti pau
na caquégari pas cano ati yepa cani tujari pau
majuu anigaro yua. Dio nipetird netoro caroti
majii majuu cére cabal netoo nucarire cu careri
pas majuu anigaro yua. 15 Caroaro apifiafiaja
mujaa. OcOo bairo Imi Jesu manire: “Yu tunu
atigu. Muja cal tugoofia majiquétops nemoo yu
tunu atiga. “Ti pau majuu cano cajee rutii ejagumi,’
muja cal majiquétore balrona yu tunu ejags muja
tupu. ‘Ti pau ejagumi,” cal majifia mani pau yu
ejagu yua. To bairi caroare aja. Warifiuugardma
yu catunu ejaparore caroaro cani yuurd maca. Ca-
roorije catiquéna warifiuugardma. Apera caroorije
cana maca bobogardma. Cajutii manare bairo

bobogardma naa yu catunu ejaro,” imi Jesu. 16 To
bairo yua, witia Satana yard maca na cajee neowa
caquépardre. To cdnacd maca macana upardre na
surara maja mena na cajee neowd. “Armagedon”
hebreo ye mena cawame cutopure na cajee neowa
yua.

17'To bairi yua, céa angel Eufrates na cairi yare
oco cabopo petiro catacu bero macacu caami apel
tunu ati yepa buipure. Seis bero macacs majuu
cami. Cani tujau majuu cami céa. To bairi ati yepa
buipure eja, jo buipu cu jotu macajere capunirijere
cajite reca joowl ca quena. Wino buire cajite
recdajoowi. To bairo cu cato baujaro cawadarijere
yu caapiwu. Dio wiipu cabauws. Ti wii pupeapu
Dio cu caruiro majuups cawada wiojorajaws, jicau
cu cawadarije:

—To cBona to petiato ati umurecoo, cal wada
wiojorajaws.

18 To bairo to cal wada wiojo yaparoro bero
to cOona bupo cu cayaberije cayabews. Seeto
cabujuwa. Bupo quena seeto capawi. Ati yepa
quena seeto cawdrews. Cajugoye cawarerique ne-
toro cawdrews seeto. 19 To bairo cawarerije jugori ti
maca “Babilonia” na cairi maca cawati nucacoaps.
Itia yepa majuu cawati nucacoaps. To bairi to
cdnacd poa macana na ya macari maca wiiri
quena capua weé peticoapu. To bairona Dio maca
Babilonia macana caroorije na cato tugoofia, na
cacOorfia bejewi. Na cOoila bejei popiye seeto ma-
juu na catamuoro na cami na ye wapa. Capuni-
jiniire bairo na capopiyeyewi Dio. 20 To bairi tunu
yucu poari to cdnacd poapuna carua peticoapw.
Bta yucu quena cayajicoapu yepa cawarero. 21 To

bairi umurecoopu 0co weta rupaa, cajoori rupaa
cawé rui apsé. To cdnacd rupaa cuarenta kilo c6o
canucuws. To bairo rooro wé rui até camajare
catdpo recdawu. To bairo cabairo tujus camaja
carajard maca caroorije cu cail tuti macawa Diore.
Cauwiobujaww tie cawé ruirije yua.

17

Condenacion de la gran prostituta

1 Cabero tunu yu tupu caejawi angel. Capuniri
joturire cacugoricard mena macacsu jicas cdmi. Yu
tupu eja:

—Adwuja yu mena, yu caiwl. —Mure yu ifioogu
mai atio casmuare rooro cati epe paiore Dio
cOre cu capopiyeyepere. Ria capairi ya tu Ba-
bilonia na cairi maca majuups caruio popiye co
catamuopere mu yu ifiooge. CO popiyeyegumi
Dio co ye wapa yua, yu caiwi dngel maca. 21
yua, yu caiwl tunu: —Ati yepa macana upara co
mena caroorije cama. Caroord caroore na cati
eperore bairo na quena atio yere apeye uniere,
to bairo co caqueti buiorije quenare caboo ne-
towa. To bairi rooro majuu cama ati yepa macana
quena. Caeti cumu paird rooro na caeti cumu
mecunucurore bairona rooro majuu cdma na
quena, co carotirore bairona, yu caiwi dngel.

3 To bairo 1, yu cane aami camaja na ca-
manops. Espiritu Santo cu camajiorije jugori
yu cane admi. To bairo yure cu cane aato
yua, co yu catujuwua cdromiore. CO maca mon-
struo cajliae buire caruiwd. Caroori wamere
cauca tu ecoorice buire caruiwd. Siete majuu

carupoaricucu, tunu diez majuu cajawiaricucu
buire caruiwd. ¢ To bairi jutii cajumerije, ju-
tii cajliarije cajafiawd. Oro caajiyarije mena
cawamoorico camo. WHta rupaacdre caroa caaji-
yarije unie quenare cabujawd. Cabotiri rupaaca
quenare cabujaw0d. Capee cawapa pacarije jeto
cabujawd. To bairi etirica ru oro caajiyari ru
canew0. Ti ru co caneri ra maca cajiracoapu
caroorije. Ti ra macaje caroorije nipetirije rooro
CO cdtie, rooro co cati eperije quenare majioro
cabaiwu. To bairi ti rupu cajafiaro caroorije cabau-
rore bairo cabauwu caroorije co catinucurije. > To
bairi co riya pdipure uca turique cdmu. Cama-
jiriori wame cdmu tie uca turique. Ocdo bairo
calwa: “Atio itia wame cawamecuco amo. BA-
BILONIA capairi maca wamecamo. CAROORA
ROMIRI PACO quena wamecumo. CAROORIJE
CAI JBGo MAJIO ACO quena wamecumo,” itia
wame majuu uca turique cdmu co riya pairopure.
6 Caeti cumu paiore bairo camecuo cdmo cda. Co
mena macanare Dio yard, Jesure caapiuja jana-
gaquénare cajia re rotiwd capdardre. To bairo
majuuna na jia re roticOari na carii rero catuju
warifiuucfawd camecuo maca. To bairi yu maca to
bairo cajia roti paiore co tujuu yu catuju acuacoapu
yua.

7To bairo yu catuju acaacoato dngel maca:

—¢Nope 1i cOre mu tuju acuati? Tuju
acwaqueticbafia. Caroaro mu yu queti buiogu
camajiriori wame co cabairi wamere. To bairona
CO caruiricy, monstruo siete majuu carupoaricucuy,
diez majuu cajawiaricuce cu cabairi wame
quenare mu yu queti buiogu, yu caiwl angel.

8 Ocdo bairo yu caiwi tunu: —Cé&a, monstruo cami
tirumupure. Yucwacdre bauquéemi. Ape rumu
cdnopu caéicuari opepu clnacu buti atigumi tunu.
Ti rumu c@no Dio maca cu rocacagumi ca# yati
majiquétopu yua. To bairo cu cayajiparo jugoye
Diore caapisjaquéna maca Cu Caniecutiere tuju
aceari cu apiwjagardma monstruore. Dio yard
cdno cOo na wamerire ati yepa céniparo jugoye
Ca cauca turica pliuropw cauca tu ecooquetana
maca monstruo cu cati aniere tuju acuari cu
apisjagardma yua, yu cal queti buiowi dngel.

9 ’Caroaro apiuja majifia mai mu yu cai queti
buiopere. Camajiriorijere mu yu queti buiogu.
Apiya. Monstruore cu tujuya. Siete majuu
carupoaricuce ami. To bairona caroo, mon-
struo bui caruio ya macapu Babilonia cawamecuti
macapu siete buurori majuu a. 10 To bairona ti
buurori caupara siete majuure majioro bai. Ypara
na cabairi wamere mu yu buiopa. Ypard mena
macana jica wamo cdnacds majuu care ecoori-
card dma. Apei rotinucumi mai. Apei seis bero
macace maca bauquéemi mai. Cu maca caupau
jdabace quena yoaro aniquetigumi ca quena. To
bairi yoaro roti majiquetigumi ati yepa macanare
yua. 11 To bairona cé&a monstruo mere yucuaca
caejaricu cu jugoye macanare bairo cdcua anigumi.
Ypard siete bero rotigumi ca quena. To bairo
rotibacu quena yoaro roti aniquetigami. To cOopu
cua rocagumi Dio yua.

12 ’Apeye tunu cdre, monstruo diez majuu
cajawiari cacure tugoofiafia.  Cu jawiari ma-
jloro bai aperd upardre. Diez majuu anigardma
upard. Cajdaquéma mai na carotipere. Ape

rumups upara anigardma. To bairi uparad jdard
monstruo mena na roti majigardma camajare
ati yepa macanare. Rotibana quena yoaroacad
mee roti anigardma. Jica yateacd jeto roti ani-
gardma. 13 To bairi naa maca upard jicarore
bairo tugoofiagardma. Monstruo cu carotirijere
rotinemogardma camajare. “Ja maca mu €oro cana
maca ja rotinemogara,” cua igardma monstruore.
14To bairo baira yua, “Jita, ca mani quéto Cordero
cawamecucure,” ame igardma. To bairo corderore
céire na caquégabato quena Cordero maca na qué
netogumi yua. Cordero maca nipetird netoro
caroti majii dmi. Maca upara quenare nipetirare
carotii dmi. To bairi na qué neto majigumi. To
bairi cu mena macana cu cabejericara anigarama.
Apera nare na capopiyeyebato quena Corderore
cu apiwja janaquetigardma, yu cai queti buiowi
angel.

15 To bairo yu 1 queti buio, yu cal queti
buionemowi tunu:

—Apeye tunu ria capairi yare mu tujuwa. Ca-
roo co caruiro te macd ya riare mu tujuws. Ti
ya ria capairi ya majuu . Ti ya buio majioro
bai ati yepa macanare. Camaja to cdnacd maca
macana, to cdnacd poa majuu dma co carotirijere
caapiujara paardacd. 16 Cabero yua, diez majuu
wpard maca monstruo mena to cdnacdupuna core
teebujagardma caroore. COre teerd co rocagarama.
Capee apeye uniere cacugobatacore, caroaro ca-
juti jafabatacore apeye unie maco co atigardma. To
bairo co ati yaparora, co rupau rire uga re peog-
ardma. To bairo uga yapird carujarijere peropsjoe
re peogarama yua. 17 To bairo cdre na carepere

Dio maca na yeripu na wadajagumi. Yu caboorore
bairo na aparo 1i, to bairo na wadajagumi Dio. Cu
maca jicarore bairona na tugoofiaato 1i, na rotigumi
Dio na yeripure. “Camajare mu carotirijere ja
rotinemogard. Mu éoro cana maca ja rotinemog-
ard,” monstruore na caiparore bairo boomi Dio.
To bairona na wadajdgumi Dio, cu ye queti buio
jugoyeyeriquere bairo na catiparore bairo 1i yua.
18 To bairi cdromiore co mu tujuwu caroore. Cama-
jare rooro cati jago amo cda. To bairo caroorije
camajare co cati jagorore bairona dama co ya
maca Babilonia cawamecuti maca capairi maca
macana, na quena. Ti maca macana caroorije
ati jagoma ati yepa macana nipetirare. To bairi
upard to cdnacd maca macana caroorije na cati
jagorore bairona atirotinemonucugaramana yara
quenare. To bairije yu cal queti buiowi angel yu
catuju acuaro yua.

18

La caida de Babilonia

1To bairo &ngel yure cu cal queti buioro bero yu
catujuwus tunu. Angel umurecoopu carui acére cu
yu catujuwu. Seeto caajiya rui ami. Seeto caroti
majii cadmi. To bairi seeto caajiyau ati yepapure
cu carui ejaro ati yepa quena cabujuwu angel cu
caajiyarije jugori yua. 2 To bairo cabairo dngel
maca seeto baujaro ocdo bairo cai wadawt:

—Mere yua, mere na recdagumi Dio Babilo-
nia macanare. Ti maca capairi maca macanare
na recbagumi yua. To bairi ti macapu camaja

na camano wadtia Satand yard maca ani eja-
gardma. Nipetird caroord ani ejagardma. Yucaa
una quena ani ejagarama Babiloniapure. 3 To

cdnacd maca macana maca Babilonia macana ca-
roorije na cdti aniere tujuma. Caroorije na cati

aniere tujuri na quena na rupas Imacaje caroori-
jere atiganucuma na quena. To bairona to cénaca
maca macana upard Babilonia macana mena ca-
roorije atinucuma na quena. To bairi to cénacd
maca macana nha ye apeye uniere joori cawap-
atarad pairo wapatama, ti maca macana na ca-
boorijere joord. To bairi yucura na recdagumi Dio
nare Babilonia macanare yua, caiwi dngel maca
seeto baujaro cai wadau.

4 To bairo cu cairo bero yu caapiwu tunu
aImurecoo macacu apel cu cairijere:

—Adsuja, yu yara. Ti maca macana mena ani-
queticoafia. Muja quena nare bairo caroorije muja
atire. Nare bairo dna nare bairo popiye muja
quena muja tamuobord tie wapa. S5 Caroorije na
catie pairo d. Caroorije na catiere papera plluropu
jica tuti mani caucaata amurecoopure ejaboro ti
tuti. To bairi yucura yua, Dio maca caroorije na
catiere tugoofari na cdofia bejel dami. Na cdofia
bejei popiye na catamuoro na atigumi yucura yua.
6 To bairi mujaa dngel maja, Dio yere capaabojara,
cu calrore bairo 4ja. Popiye na catamuoro roque
na aja Babilonia macanare. Diore caapiujarare
rooro nare na catatore bairona na aja. Netobujaro
na dja caroorije na catie wapa yua. ’ Ti maca
capairi maca macana apeye uniere pairo cagoma.
“Dije unie rujaquéto mani cugo. Cawatoa macana
mee mani a,” Tma. To bairona, “Caroti majira

majuumanid. Noa manire roti neto majiquénama.
To bairona mani ani warifiuucda aninucugara
to cdnacd rumu,” Ima. To bairo rooro na cail
tugoofiarije cBo rooro na popiyeyeya. 8 To bairi
yoaro mee na cariaro roque na atigami Dio. To
bairo cu cato to macana jicaard Babilonia macana
bai yajicoagardma. “jAyu, ayu!” Igardma na
yard. To bairona aperd fiigo mena bai yajicoa-
garama. Aperd tunu @écoagardma mani HYpau Dio
catutuau perore cu cajoorije jugori. To bairona na
popiyeyegumi Dio roorije na catinucurije tujuri.

9'To bairi ati yepa macana upara to bairo Babilo-
nia macana na cabairo tejurd yua, otigardma. Ba-
bilonia macana mena rooro cdtana maca na caya-
jirijere tujurd otigardma. “jAyu, ayu!” 1 otigardma.
Babilonia na cairi maca cagérore tujujora seeto
tugoofiarique paigardma ati yepa macana upara.
10 Uwird ti maca tuacd adquetigardma. ]0pana ti
maca dnatore tujujocOa anigardma. Tujujo, “jAyu,
ayu!” igardma. “Ti maca Babilonia capalrl maca
canibato quena maa yucura. Yoaro mee yajicoaps.
Yaji ma]uucoapa to macana rooro na catie jugori
yua,” Igardma ati yepa macana upara maca.

11 "To bairona ati yepa macana apeyere
joori caniyeru wapatard otigardma na quena.
Tugoofarique paigardma na quena. “Noa ja yere
cawapayepard maama yucura,” 1 otigardma.
“Mani ye capee apeye uniere manire wapaye
majiquéema yucura,” 1 otigardma. 12 “Oro uniere,
plata uniere, &ta rupaacdre caroa caajiyarije
uniere, cabotiri rupaaca uniere, jutii cabotirijere,
jutii cajumerijere, jutii caroaro caporerijeacdre,
jutii cajliarijere, yucu caroa cajuti fiuurijere, marfil

na cairije mena caroa na Cdtajere, yucu caroau
mena na cdtajere, bronce mena caroa na catajere,
comee mena caroa na cdtajere, marmol na cairije
mena caroa ha catajere cawapayeparé maama.
Mani apeyere ca]eepara maama,’ Tgaréma
13 “Bgariquere cajd ajurije, canela na cairije, bia
uniere, caroa juti fiuurije uniere, uco uniere, vino
wje ocore, gje olivo na cairije macajere, poca caroa
macajere, trigore, wecuare, ovejare, caballoare,
caballoa tégarica betorire, camaja capaabojarare
noa na wapayequetigardma yucura yua,” igardma.
14To bairo1, ocdo bairo igardma tunu, apeyere joori
caniyeru wapatabatana tunu: “jAyu, ayu! Yucura
Babilonia macana &nana yajicoama. Na caboo
netorije quena yajicoapa. Nipetirije caroa unie
yajicoapa. Na ye pairo cawapacutie yajicoapa.
Yucura tuju buga majifia mano tie yua,” igardma
apeyere joori caniyeru wapatabatana maca.
15°To bairi pairo cawapatabatana maca Babilo-
nia macana Dio nare cu capopiyeyero uwibana
ti maca tuacd adquetigardma. JOpuna anaa ti maca
dnatore tujujocOagardma. To bairo tujujord oti awa-
jagardma, seeto tugoofarique paibana. 16 To bairo
tugoofarique paibana, “jAyu, ayu!” Igardma. “Ti
maca caroa maca canibapu. Caromio caroao wa-
magacOa atacore bairo caroaro tujoo fiuuri maca
cabaubapu ti maca &nato. Caromio caroa jutii,
cajumerije, cajliarije cajafiaore bairo cabaubapu.
Caromio caroa cabaurije mena oro unie, éta ru-
paacd caroa caajiyarije unie mena, cabotirije ru-
paacad unie mena ati wamagacdarico co cabaurore
bairo cabaubaputimaca dnato. Caroa maca majuu
clnibapu. 17 Yucura maa yua. Nemoopuna yaji-

coapu ti maca dnato. Nipetirije ti maca macana
na ye dnaje apeye unie yaji peticoapu. Caroa unie
yaji peticoaps,” Igardma na apeyere joori cawap-
atabatana maca.

"To bairi ria capairi ya macaje cumua capairica
macaje spard ti maca anatore tujujogardma. Na
mena macana quena capairi yapu jee cdaatefiard
to bairona ti maca dnatore tujujogarama. 18 Timaca
dnato ca@é bujerijere tujujord seeto tugoofarique
paigardma. Tugoofiarique paird ocBo bairo 1 awa-
jagardma: “iDi maca ati macare bairi maca caroa
maca majuu camams!” Igardma.

19'To bairo ird yua, na rupoari buire jita ma
peogardma, seeto tugoofiarique paibana. Oti awa-
jagaréma seeto, “jAyu, ayu!” T oti awajagardma.
“Mania ria capairiyapu caapeye jee adtefiard mani
nipetird pairo mani cawapatanucubapy, ti maca

macanare nunird. Yucura maa ti maca caroa
maca dnato. Yoaro mee yajicoajupa yua,” igardma

riapu caapeye jee atinucubatana maca.

20 "Yucura yua, mujaa wmurecoo macana
warifiuufia. Diore caapisjard quena, mujaa apOstol
maja quena, mujaa Dio ye quetire cabuiord
quena, mujaa nipetird Dio yard warifiuufia. Mere
popiye na catamuoro roque na atigumi mani Pacu
Dio nare, Babilonia macanare. Rooro mujaare
catanare to bairo na atigumi Dio na ye wapa. To
bairi warifiuufia mujaa.

21 Cabero tunu dngel jicau catutuaa cabuia
ejawi. Cu maca @ta cui cateburi cui majuure
cane mugowl. Trigore na cawadiari cui unore cane
mugowi. Ti cul canucuri cui majuure ne mugou

caroca fiua joowi ria capairi yapure yua. Roca fiua
joori:

—To bairona baigaro Babilonia na cairi maca,
caiwl. —Timaca capairi maca to bairona baigaro.
Yaji majuucdagaro ti maca. Camaja dope bairo
ati buga majiquetigardma ti macare, caiwi. 22 —
To bairi mere apiya manigaro ti maca macana na
cabajarije yua. Harpare na cabuga puté bajar-
ije quena, tdroa mena na cati bajarije, putirique
mena na cati bajarije noo cdopu apiya mani-
garo ti macapure. To bairona paari maja ap-
eye uniere caroa caquenoord manigardma. To
bairona cabujurije trigore na cawdiarije quena
bujuquetigaro tie quena. 23 To bairona jia bu-
jurique quena & buju batequetigaro. To bairona
cawamard cawamo jiard na cawadarije apiya
manigaro. Ame tujuri wadapenirique caroa
warifluurique mena apiya manigaro ti macapure
yua. To cOona camaja manigardma ti macapure.
To macana na apeyere joori caniyeru wapatari-
cara maca pairo caniyerucuna anibapa. Caroti
majirdre bairo anibapa. Caroorije catinucurd dma
naa. To bairi cabaje majiri maja anibana ati yepa
macanare na itoma. To bairi Dio maca ti maca
macanare to bairona na regumi yua.

24’Caroorije majuu dama ti maca macana. Diore
caapiwjarare, Dio ye quetire cabuiord quenare,
“Najlarecfafia,” Inucuma na yarare ti macapure. To
bairona jia rotinucuma nipetiropure. To bairi na
quenare narecdaguemiDio timaca macanare tunu.

19

1 To bairo Babilonia macana na cabaipere

tuju yaparou yua, yu caapiwu tunu cawadari-

jere. Ymurecoo macana capdard majuu seeto na

cawada bate joorije cabaurijere yu caapiwe.

jAleluya! iDiore mani 1 warifiuu bajato! Rooro
majuu mani catamuoboriquere mani cane-
toobojau @mi mani HYpau Dio. Caroas majuu
dmi. Nipetirdre carotii dmi céa.

2 Caroaro cariape cdcu ami Dio, caroorije cdnare
to bairo nare popiyeyei. Caumua mena
cati epe paio ya maca macanare seeto na
popiyeyegumi yua. Ti maca macana ca-
roorije majuu na cdtiere tujuri na cdofia be-
jei dami Dio. To bairo na cdofia bejei yua,
popiye na catamuoro roque na atiggmi Dio
caroorije na catie wapa. Cu caboorijere
caapiujarare na cajia recda atinucurije wapa
to bairona na popiyeyegumi Dio, cai wada
baujawd umurecoo macana maca.

3To bairo 1, ocdo bairo cai baujawa tunu:
iAleluya! jNuu majuucda!l Ti maca capairi maca
@garo bai. To bairona timaca bujeribujecda
aninucugaro to canacd rumu yua, cai wada
baujawa naa, umurecoo macana.
4To bairo na cairo cabucurd carotird veinticua-
tro majuu cdna rupopatuaripu ejacumuri Diore cu
cati nucubugowa. Ricati cabaura cuatro majuu to
bairona cama na quena. Dio cu caruiri pau tu cu
cati nucubugowa:
—iDio cu cdtie fiuu majuucda!l jAleluya! jNuu
majuucdal cal bajawa.
5To bairo na cairo Dio cu caruiri paupu cawadar-
ije cabuju butiwu:

iMani Pacu Diore cu 1 warifiuu bajanemofia muja

quena! Mujaa cu yard, care canucubugora,
cu 1 warifiuu bajanemorfa. Mujaa caupard
quena, cawatoa cdna quena, muja nipetird
culbajawarifiuunemofia, topu Dio tu macacu
cu cairije cabau buti atirajawu Dio cu caruiri
paupu.

La fiesta de las bodas del Cordero

6 To bairo cu cai wadaro bero yu caapiwua tunu
camaja capdard na cawadarijere. Seeto cabujuwu
na cawadarije na quenare. Yta poerori capee
cabujurore bairo cabujuws. Bupoa seeto na ca-
parore bairo cabauww:

jAleluyal jNuu majuucda!l Mani Ypau Dio catu-

7-8 To

tuau anirinipetird netoro caroti maji majuu
dmi. Cu caboorore bairo ati peocdami, cal
wadawa yua.

bairi boje rumu mere ejacoapa. Cordero
Cu cawamo jiapa remu mere ejacoapa. To
bairi Cordero numo cénipaore fle unie co
rujaquée. Jutii caroa cabotirijere core na ca-
jooriquere jafiatugamo mere. Caroaro caa-
jiyarijere bairo mere jafiamo. Jutii caugueri
maniere jaflamo. Diore caapiujara cu yara
cdni poa Igaro da Cordero numo cdnipao to
caiata. Dio yard caroaro na caniere majioro
bai cabotiri yeje jutiiro. Caroa majuu a na
catie, caroorije mano. To bairi Diore mani
1 warifiuu bajaato. “Mu jeto caroas majuu
mu d,” Diore mani T warifiuu bajaato, cai
wadawa.

9 To bairo cawadarije na cal wada yaparoro
angel yu tu cAcu maca yu caiwl tunu:

—Maure yu cairore bairo uca tuya, Juan, yu caiwi.
—Warifiuurd dama camaja Cordero cu ya boje rumu
cdno na capijoricard, yu caiwl. —Tie mure yu cairije
cariape a. Dio maca yure caqueti buiowi tiere, yu
caiwi angel.

10 To bairo cu cairo cu tupure rupopatuari mena
ejacumuri, ca I nucubugou yu capd. To bairo yu cato
cu maca:

—iTo bairo atiqueticbafia!l yu caiwl. —Mure
bairona cacua yu @ yu quena, Dio cu carotirijere
cace. Mu yardre bairo quenare, Jesucristo ye
queti caapiugjardre bairo quenare yu . Jicaro cdo
mani ati aninucu. To bairi yu tupure rupopatuari
mena ejacumuqueticdafia mua. Dio jetore cu ati
nucubugoya. Dio manire cu caifioorije nipetirijere
manire ati ifloonucumi, camaja Jesu cu cati aniere
caroaro na majiato Ii, ya caiwi angel.

Eljinete del caballo blanco

11 To bairo cu cairo bero umurecoore paricarore
bairo yu catujujowu. Topu yu catujujoro caballo
cabotii majuu cabauwi. Cu buire capejawd jicau.
CH CAIRJERE BAIRO CACY cawamecumi cu buire
capejas. Ape wame quena, CARIAPE CAI BUIOY
cawamecumi. Céa caroaro cariape camajare na
cacOofia beje majiwi, caroaro na catiere 0 rooro
na cdtiere tuju majiri. To bairona cu wapanare
popiye na catamuoro roque na cdcu cami. 12 Cu
capeari perore bairo caajiyaws. To bairi ca rupoa
buire capejawi rupa betori unie, caajiyari betori
upard na capejari betori uniere. To bairi cu riya

pdipure uca turique cabau tujaws. Tiwame curiya
pdipure cabau tujarijere cu jeto camajiwi. Aperd
camajiquéma. 13 To bairi cu jutiiro cajliari juti-
iro majuu cabauwu. Rii bapapure na cajdricarore
bairo cabauwsu cu jutiiro. To bairi ape wame
quena cawamecumi: DIO YE QUETIRE CABUIOH
MAJUU cawamecumi céa. 14 To bairo cu cdadto,
uMmurecoo macana surara cu bero cawjawd. Na
maca caroa jutii cabotirijere, caugueri maniere
cajafiawd. Caballoa cabotird bui capejawd cu
berore uja adna. 15 To bairo na cdadto cuna na upau
macare cu rijeropure cabuti nucaww jarerica pai
caori pdi majuu. To bairi to cdnacd maca macana
care cabooquéna cu uwibujagardma. Na qué ne-
tocOagumi ti pdi mena. To bairi cu carotirore bairo
na cato na atigami. Tutuaro majuu na rotigami.
Céare cabal netoo nucarire na regumi. Camaja
uje 0Co jeegara na cacuta waarore bairo tutuaro
na atigumi, céire caapisjaquénare na popiyeyei.
To bairi Dio n1pet1ra netoro cati majii aniri cu
carotirore bairo na atigumi. 16 Apeye tunu caballo
bui capeja adcu cu wjeputopu uca turique camu,
cu jutiiropu quenare. Oc0o bairo cabau tujawu:
NIPETIRARE CAROTII, HPARA QUENARE CAROTII
cal tujawu cu wjeputopure, cu jutiiropw quenare
uca turique cénie.

17 Cabero yu catujujows dngel apeire muipu cu
caajiyarije tu catgjunucusre. Cu maca baujaro
majuu capijowi. Yucaare na capijowi, na nefiaato
1i.

—UYgard aja, na caiwi. Dio cu carepara na rupauri
dnajere na ugaato 1i, nare capijowi angel yucaare.
—Capee anigaro na rupauri dnaje. 18 Caupara

rupauri dnajere muja ugagard. To bairona surara
majare carotira quenare, seeto caqué majibatana
quenare, caballoa quenare, na bui capeja aana
quenare, nipetird camaja na rupauri anajere muja
ugagard. To bairi capaabojari maja quenare,
namajuuna capaariquecuna quenare, cawamara,
cabucurd, camajird quenare, nipetird na rupauri
dnajere muja ugagara. Capee anigaro muja caugape
yua, na caiwi angel yucaare.

19 To bairo cu cairo yu catujujows tunu ati
yepapure. Atore nefapord cabaiwa camaja. Mon-
struo quena, ati yepa macana upara quena, na
surara quena nefiapora cdma. “Caballo bui capeja
adcure ca mena macana quenare na mani jia
recOard,” ird, neflapord cdma. 20 To bairo na
canefaporo yua, caballo bui capeja adca maca
pugardre na caflewi. Monstruo quenare, cu
bero macacu caito paii quenare na cafiewi yua.
Caito paii cabero macace maca camaja na catuju
acuarijere cati ifioorice Cdmi. Monstruo cu jugoye
macacu Ca camajio joorije jugori to bairo catujuya
maniere cati ifioorica cdmi. To bairo na ati ifioori
camajare na caitoyupi. Monstruo ya wamere
na riya pdiroripure cauca tu rotiricardre caitoricu

cdmi, Cére bairo cabaus na cawericure cati
nucubugordre na caitorica cdmi. To bairi yua

monstruore, monstruo bero macacu caito paiire
na pugardpurena na cafiewi caballo bui capeja
adcue maca. Na fiei yua, cacatirdrena na carecda
joowT asufre mena cadéri perops, pairi pero ma-
juu. 21 To bairo na recda jou yua, aperdre na
mena canefiapobatanare na cajia recawi. Cu ya pai
mena, jarerica pdi mena na cajia peocdawi. Cu ri-

jeropure cabuti nucari pdi mena na cajiawi caballo
bui capeja aaca maca. To bairo cu cajiaro bero
na rupasri dnajere yucaa maca cauga yapicoama
rooro majuu yua.

20

Los mil afios

1 Cabero yu catujujows tunu dangel apei
umurecoopu carui acare. Llavere cacugowi,
pAricarore, ope caécuari opere paricaro. Come weére
cadena capairi wé quenare cacugowi. 2-3 To bairi
ati yepapure rui eja, dragdre cu cafiewl. Pinore
bairo cacu carujugoure diablo, watia upau 0 Satana
cawamecucure cu cafiewl. To bairo cu fiei yua, ti
wé come wé mena cu cajia tuwi. Cu jia tu, ti opepu
cagicuari opepwu cu catéiga ne roca jdacOa joowd.
To bairo cu téga ne roca jda yaparou ti opere

cabia tucbawl llave mena. To bairi mil cdnacd
camari majuu parique manigaro. Mil canacd

cumari camajare na cu itoqueticOato 1i, to bairo
cabiawi ti opere angel. Mil cdnacd cumari bero to
cOona, ti opepure cu buti rotigumi tunu dragore.
Care cu cabuti rotibato quena, yoaro caroorijere
ati teflaquetigumi dragon yua.

4 Cabero yu catujujows tunu ruiriquere caroti
majird na caruirijere. Topu caruird quenare na
yu catujujows. Na maca camajare Dio cu cabeje
rotird cdma. To bairi tunu aperd quenare na
yu catwjujown cabai yajiricard catunu catirare.
Jesure caapiujara, Dio ye quetire caapiujara
cdma. Ati yepapu dnaa mai monstruore cu Ccati
nucubugoquéjupard. Cére bairo cabauus camaja
na cawerice quenare cati nucubugoquéjupara.

Na riya pdiroripure, na wamoripure cua ya
wamere cauca tu rotiquéjupard. To bairona cu
cabooquéjupard. To bairo na cabairo yua, ati
yepa macana maca na cajia rewd. Na rupoarire
capajure recOafiupard. To bairo ana nare cajia
rewa. To bairo na cajiabato quena Dio maca nare
catunu catioyupi. To bairo cu cato Jesucristo mena
carotird anigardma mil cdnacd cumari majuu yua.
> Naa, Dio cu catunu catio jugOricard cdma. Aperare
cabai yajiricardre Dio na catunu catioquémi mai.
Mil cdnacd cumari bero nare tunu catiogumi
Dio aperd macare. 6 To bairo Dio cu catunu
catio jugOricard maca warifiuu anigardma seeto.
Dio yard majuu dma caroard. Cabai yajiricard
anibana quena pugani yajiquetigardma. Peropu
na requetigumi Dio. Diore, ca Macu Jesucristo
quenare ati nucubugori sacerdote majare bairo
maca anigardma, Dio yere buiobojard. To bairi
Jesucristo mena carotird anigardma mil cénacd
cemari majuu yua.

7 To bairi mil cd@nacd cumari capetiro angel
paricarore cacugou, Satana macare preso joorica
opepu canacure cu buugumi yua. 8 To bairi Sa-
tana maca buti ejau ati yepa macanare na itogumi
tunu. To cdnacd pauw camaja na cani pauripa na
ito teflagumi. Gog, Magog cawamecutli macari
macana quenare na ito teflagumi. Camaja capdara
majuu nefiari na ame quéato 1i, na itogami Satana.
To bairi capdard majuu camaja poari cdona, cdofia
peo majifila mano na itogumi yua. 9 To bairo
nare cu caitoro cu cal rotirore bairo atigardma. To
bairi nipetiropu cdnana nefiapogardma, Dio yardre
quégard. To bairi Dio yara na c@ni macare carupa

beto tyjunucuri na camotagardma. Ti maca Dio
Ce camairi maca macanare na camotagardma.
To bairo na catibato quena yua, pero smurecoo
macaje na wé re peagaro. To bairi caquégabatana
maca & peticoagardma yua. 19 To bairo na cabairo
Dio maca diablo Satandre wadtia upaure ati yepa
macanare caltorica majuu ca rocacda joogami
asufre mena caéri peropa capairi pero majuu.
Monstruo, ca bero macace caito paii mena, na
Cu care jooricaropu cu rocacda joogumi Satana
quenare. To bairi topua 8naa smureco quenare,
Nami quenare seeto wijiocda aninucugardma to
Cdnacd rumu, ti peropure anaa yua.

Eljuicio ante el gran trono blanco

11 Cabero yu catujujows tunu ruiricaro pairi cu-
muro, caspas Cu caruirica cumuro, cabotiri cu-
murore. Topwu caruii quenare cu yu catujuwu. To
bairo yu catwjuro umurecoo capeticoaps. Yepa
quena capeticoaps. Cabero cabaunemoquépu
yua. 12 To bairo cabairo cabai yajiricard catunu
catiricardre na yu catejuwa. Caupard quenare,
cawatoa cdna quenare na yu catujuwu nipetirare.
Caupau cu caruiro riape catgjunucuwa. To bairo
na catujunucuro céa, Caupas maca capawi ca pa-
pera plurire. To bairi ape pliuro quenare capawl.
Ti pliuro cabero maca ptiuro maca Dio yard na
wamerire cu cauca turica ptiuro cAmu. To bairi ca-
maja nipetird cabai yajiricard catunu catiricarare
na cacoofia bejewi Dio rooro na cataje, caroaro
na cdtaje quenare, ti pliuripuare cu cauca turiquere
tujuri. 13 To bairi mar capairi yapu cayajiricara
catunu catiwd. Ati yepapu cayajiricard quena

catunu catiwa. To c@nacd yutea macana ati yepapu

cinibatana catunu catiwd. To bairo na catunu
catiro, c& Caupauw maca na quenare na cacdofia

bejewi rooro na cataje, caroaro na cataje quenare,
cu cauca turiquere tujuri. 14 Caroorije cdtana maca
asufre mena caéri peropu na carecda joowi pairi
pero majuupsre. To bairi Dio cu cabooquéna maca
tl peropu cayajinemowad. Puganipu cabai yajiri-
carare bairo cayajiwa. Rooro majuu cabaiwa yua.
15 To bairi noa Dio yard ca mena canicda anipara
na wamere cu cauca turica pliuropure na ya wame

uca turique camamata na carecda joowi ti peropu
yua.

21

Cielo nuevoy tierra nueva

1Cabero yu catujujowu tunu. Cawama smurecoo
quenare, cawama yepa quenare yu catujujowwu.
Cajugoye macaje ati umurecoo, ati yepa quena
capeticoapa. Mar capairi ya quena camamsu. Dio
nemoo cu cati jefioorique cawajoarique jeto camu
yua. 2 Cawajoarique jeto tuju yaparou yu Juan yu
catujugjown tunu. Cawama maca smurecoo Dio
tupu carui nutuati macare yu catujujows. Ti maca
Nueva Jerusalén cawamecuto caroa maca, Dio ya
maca majuu cabauws. Cdromio wamo jiago co
manapu Canipay, yure cu tuju warifiuato io caroa
jutii jafiacOarico co cabaurore bairona cabauwu ti
maca caroa maca. 3 Cabero tunu baujaro majuu
cawadarijere yu caapiwa. HYpau cu caruiri pasna
ocOo bairo cai wadawu:

—iApiya! Yucura Dio ca yard mena anica anin-
ucugumi. Na adweoquetigumi. Naa cua yara majuu

anicda anigardma. To bairi Dio na mena aniri na
Ypau anicda anigumi to cdnacd rumu yua. 4 To
bairi cu yard na caotirijere, na cape ocore na coje
rebojagumi Dio, to cOona tugoofarique paiquet-
icGafia na ii. “Caroaro mujaare yu cotecfa aninu-
cugu to clnacd rumu yua,” na igumi Dio nare, cu
yardre. To bairi bai yajiquetigardma. Riaye mani-
garo. Tugoofarique pairique quena manigaro.
Otirique quena manigaro. Wijiorique quena
manigaro. Ti yepa macaje cdni jugobataje mani-
garo. Caroa warifiuurique jeto anigaro atopure
Nueva Jerusalén cawame cutopure Dio mena, cal
bau buti ejawu.

5To bairo cairo bero ti paupu caruii Ypau maca:

—Apiya mujaa, caiwi Dio. —Nipetirije caroa
cawama jeto yu da tunu, caiwi.

To bairo 1i yu cauca tunemo rotiwi:

—Tie mu caapiejere caroaro cariape queti
buiorique 4. To bairona baic6a anigaro tie mu
caapieje. To bairi tiere uca tuya mua, yu caiwi Dio.

6To bairoT:

—To cOona §, yu caiwi. —Ywua, nipetirijere catacu
yu 4. Nipetirijere camajii yu . Nipetird netoro
catutuaw yu d Cdani jugorica yu 4. To bairona
yu anicOa aninucugu to cdnacd rumua. To bairi
camaja seeto caboorare catiriquere na ysjoonucu.
Wapa mano na y« joonucu. Na cajeniro nemoona
na yua joonucu caroaro catiriquere, yu mena na
anicba aninucuato 1i yua. 7 To bairi noa ca-
roorijere Satand cu carotirijere catiqueticda anin-
ucurdre nare yu joogu caroare. Na cati nucubugou
yu anicbage. Na maca ys punaa majuu cdna
anigarama. & Aperd maca uwird yu ye quetire

caapivjaquéna maca asufre mena caéri peropu
anigardma. Yure caapi nucabugoquéna quena, ca-
roorije caticGana quena, aperare cajlard quena, cati
epericardcuna quena, cumu anajere Cana quena,
Dio cé@niquéna wericardre cati nucubugora quena,
caito paird quena, nipetird to bairona cabaira
peropu aagardma asufre mena caéri peropu na ye
wapa. To bairo tamuori pugani cabai yajiricarare
bairo yajinemogarama, caiwi Dio.

Lanueva Jerusalén

9 Cabero angel yu tupu caejawi tunu. Rooro
tamuorije cajafiari joturi cacugord siete mena
macacsu jicau cdmi. Yu tupu ejau:

—Aduja, yu caiwi. —Mure yu ifioogu Cordero cu
N&mo Cdnipao €O cdni maca.

Cu numo canipao1i Jesure canucubugora cani poa
igu caifiupi. 10 To bairo yu 1, Espiritu Santo cu
camajiorije jugori yu cane admi étaupure. Pairicu,
caumuaricu buipure yu cane aami. To bairi topu
yure ne aa, yu caifioojowi caroa macare. Dio
tupu carui nutuati macare yu caifioojowl Dio ya
maca macare, pairi maca, Jerusalén cawamecuti
maca majuure. 11 Ti maca Dio cu caaji ba-
terije mena caajiyawus. Hta rupaacd cawapa
pacarije caroa caajiyari rupaacare bairo caa-
jlyawu. Jaspe cawamecuti rupaacd caajiyarore
bairo cabauwu. Vidrio cabotirijere bairo caroaro

cabauwu ti maca. 12 To bairi ti macare dta
rupaa mena na cawe amomrenca janiro camu.

Ymuaro majuu bia ejooricaro cdmu. Tuburo ma-
juu cdmu na cabiarique quena. To bairi joperi
doce majuu cdmu. Tijoperi cdno cOona cdma angel

maja. To bairi ti joperi buire uca turique camu.
Israel macana doce poari macana na wameri
uca turique cdmu joperi buire. 13 To bairi ti
maca tujaro na cajania amojorerica janiropure to
cdnacd nugoa tupurena itia jope jeto cajopericupu
ti janiropure. Tijoperi cdno cdnacduna cama angel
maja. Muipu cu capiya ati puri macare itia jope,
ca caroca jdati puri macare itia jope, cajocs nugoa
tu itia jope, ape nugoa tu quenare itia jope camu
ti janiropure. 14 To bairi ti maca &ta rupaa mena
na cawe amojorerica janiro putopure camu &ta
pAiri, doce majuu capaca pdiri. Na cawe cll jugOrica
pAairi cAmu, ti janiro caroaro to tajunucuato ird. To
bairi ti pairi buire uca turique cdmu. ApOstol maja,
Cordero yard doce majuu na wameri cadmu uca
turique ti pdiri buire.

15 To bairi c&a dngel yure caqueti buios maca
cOofarice cacugowl. Oro caajiyarica cdmu. Til
mena ti macare cOofiagu cabaiwi. Ti maca joperi
quenare, ti maca &ta mena na we amojorerica
janiro quenare cdofiagu cabaiwi. 16 To bairi ti-
ire ne aa, ti macare cacdofiawi yua. To bairo cu
cacdofiaro to cdnacd nugoa jicaro cdo jeto cdmu ti

maca. To bairi dos mil doscientos kildmetros cdo
yoaro cdmu to cinacd nugoapuna. To bairona dos

mil doscientos kilometros umuaro majuu camu ti

maca. 17 Cabero tunu ti maca &ta mena na cawe
amojorerica janiro quenare cacdofiawi angel. Ca-

maja na cacdofiarore bairona cacdofiawl. To bairi
sesenta y cuatro metros smuaro majuu cams ti
maca na cawe amojorerica janiro maca.

18 To bairi jaspe na cairije caroa &ta rupaa mena
na cataje cdmu na cawe amojorerica janiro. To

bairi ti maca oro majuu caajiyarije mena na cataje
cdmu. Ygueri mano caroa efiorore bairo caajiyaws.
19-20 To bairi ti maca na cawe amojorerica janiro
caputo macaje, na cawe cll jugorica pdiri maca
caroa @ta pdiri majuu cdmu. Doce pairi majuu
cdmu. Jica pdi jaspe cawamecutie &ta pai caroa
pdi cAmu. Ape pai safiro cawamecutie @ta pai
cdmu. Ape pai agata, ape pdi esmeralda, ape pdi
Onice, ape pai cornalina, ape pai crisolito, ape pai
berilo, ape pai topacio, ape pai crisoprasa, ape pai
jacinto, ape pai amatista cawamecutie caroa @ta
pdiri cdmuy, ti maca na cawe amojorerica janiro
caputo macd pairi, na cawe cii jugorica pdiri. 21 To
bairi ti maca macaje joperi perla cawamecuti ru-
paa mena, caroaro cabotiri rupaa mena na cataje
cdmu. To cdnacd joperipurena jica jeto cAmu perla.
To bairi ti maca recomaca cdaati wa oro majuu
mena na cata wa cams. HYgueri mano caroa efiorore
bairo caajiyaww ti maca recomaca cdaati wa.

22 To bairi ti macapure ti wiire Dio wii un-
ore yu catujuquépu. Camamu Dio wii, templo
na cairi wii. Ti maca nipetiropa Diore cu cati
nucebugowd ti maca macana maca. Dio catu-
tuas, ce Macu Cordero cawamecucs quenare na
cati nucubugowa camaja ti maca nipetirops. To
bairi ti maca nipetiro Dio ya pas majuu, templo
cdmu. Dio cu clnopu cdmu ti maca. 23 To bairi ti
maca fie unie carajaquépu cajia bujupe. Dio ye cu
caajibaterije mena caroaro cabujuwu. Cordero cu
caajiyarije mena quena caroaro majuu cabujuwsu.
To bairi muipu smureco macacs quena, muipu
Nami macacu quena na camanibato quena fie unie
carujaquépu cajia bujurije ti macapure. 24 To bairi

to cdnacd poa macana camaja na cani pauripu
tl maca cabujurije jugori na catipere caroaro ati
majicOagardma. To bairi ati yepa macana cauparad
ti macapure ejagarama, Diore cu ati nucubugora
ejard. 25 Ti maca macaje joperire biaquetigarama.
Périca joperi jeto anicda aninucugaro to canacd
rumu. Ti macapure flami manigaro. 26 To bairi
camaja to cinacd poa macana ti macapure eja-
gardma, Diore cu ati nucubugora ejara yua. 27 Dije
unie caroorije ti macapure jdaquetigaro. Caroorije
cana quenare na jaarotiquetigumi Dio. Caito paira
quenare na jaa rotiquetigumi. To bairi Cordero
cu yard na wamerire cu cauca turica pliuropu na
wamerire cu cauca turicard jetore na jaa rotigumi
Dio ti macapure.

22

1Cabero dngel yu caifioowl tunu riare. Ti ya mani
cacaticOa aninucupere cajoori ya cdmu. Cabotiwu
efioo pdire bairo. Ti ya ria Dio, Cordero quena
na caruiri pau €oropu cabutiwa. 2 To bairi ti
ya ria ti maca recomaca maca wapu cayu aapu
oco. To bairi ti ya ria puga nugoa tupuana yucuri
cdmu. Ti yucu rica mani cacaticda aninucupe
cajoorije cdmu. To bairi ti yucu to cinacdupuna
caricacupa doce wameri majuu. Jica wame cari-
cacupu to cdnacd muipu. Ape muipu ape wame,
ape muipu ape wame caricacaps. To bairi tunu
tl yuca pliu quena cafiuubwjaws. Ti pliu jugori
camaja nipetiri poa macanare na cacatiope camu.
3To bairi ti macapure caroorije manigaro. Caroa
jeto anigaro. Dio caroti majii majuu cu caruiro
topu anigaro. Cordero cu caruiri pas quena topu

anigaro. To bairo Dio ca Macu mena topu cu
cdno yua, Dio yard cu carotirijere cdna maca cu 1
warifiuu nucubugogardma. 4 To bairi Diore cu ria-
pena cu tuju majigardma. To bairo quena na riya
pdiroripure uca turique baugaro. Dio ya wame
uca turique majuu baugaro na riya pairoripure.
5 To bairi mani Hpau Dio cu caaji baterije mena ti
macare jia bujugumi. To bairi jia bujurique unie
manigaro. Muipu quena manigumi. To bairo ca&
bujurije to camanibato quena cabujurije jeto an-
icBagaro. To bairi fiami manigaro. To bairi Dio yara

Jesucristo mena carotird anicda aninucugarama
yua.

Lavenida de Jesucristo esta cerca

6 Cabero yu caiwi tunu angel yure caqueti buio
tujau:

—Mure ja caqueti buioeje nipetirije caroaro
cariape d. To bairona baicGa anigaro, yu caiwi.
—Mani Ypau Dio, cu ye quetire cabuiordre cajou
maca, ja joomi. Jare angel majare mu tupure ja
joomi. Yu yara ti yepa macana, yu carotirijere
caapiwjara maca ti smurecoo capetiparo jugoye
cabaipere caroaro na majiato i, ja joomi Dio mu
tupua. Mure cu caqueti buiorore bairo yoaro mee
baigaro, yu caiwl angel.

7To bairo cu cairo bero apeye wadariquere yu
caapiww tunu, Jesu majuuna cu cairijere:

—iCaroaro apiya mujaa! Yoaro mee yu atigu,
caiwi Jesu. —To bairi warifiuu anigardma ati ptiuro
ucarique macajere caroaro caapiwjard maca,
caiwi Jesu.

8 To bairi yua Juan cawamecucu to bairijere yu
caapiwu. Atiere mujaare yu caquetibuio ucajoori-
jere yu caapiwsa. Atiere yu catujuwu nipetirijere.
To bairi dngel tupure rupopatuapu ejacumuri cu yu
cal nucubugowu. 9 To bairo yu cato ca maca:

—iTo bairo atiqueticOafial yu caiwl angel. —
Mure bairo cicu yu &, Dio cu carotii yu 8. Mu
yardre bairo quena, Dio ye quetire cabuiorare
bairo quena yu & To bairona ati pliuro queti
buioriquere caapiujarare bairo ya & ya quena. To
bairi rupopatuapu yu ture mu ejacumuquépa. Dio
jetore cu jeni nucubugoya, yu caiwi dngel yure.

10To bairo 1, yu caiwi tunu:

—Ati pliuro mu cauca turiquere cayajiorops mu
cliquépa. Camajare na mu ifioogu. Camaja nipetira
ati pliuro macajere na bue majiato ii, na mu ifioogu.
Yoaro mee baigaro ati pliuro caqueti buiorije, yu
caiwi dngel. 11 —Caroorije cdnare yu cacliwa yu
carepardre mere. To bairi caroorije caticda dna to

balrona na aticdato. Caroord aniri to balrona na
anicdato na quena. To bairi caroaro catic6a ana

maca to bairona na aticda dmaro. Caroard _céna
aniri to bairona caroara na anicdato, yu caiwi.
12To bairi Jesu maca:

—Caroaro tugoohafia. Yoaro mee yu atigu. Ca-
roorije caticba dnare na yu popiyeyegu. Caroaro
caticOa ana macare caroare na yu jooga. Na cataje
cOofari na ye wapa na yu« jooga camaja nipetirare,
yu caiwil. 13 —Yua nipetirijere cdtacu yu d. Nipe-
tirijere camajii yu . Nipetird netoro catutuau yu
d. Cani jugoricuna yu 4. To bairona yu anicda
aninucugu to cdnaca rumu, yu caiwi Jesu.

14"Warifiuu anigardma cabai bui cutiquéna. Na
maca ocdo bairo yu jeninucuma: “Caroorije yu
catie ugueri coje rericarore bairo majirioya,”
Diore cu jeninucuma. To bairo cére cajenird aniri
Dio cu canetooricard anicGama. Jutii caugueri

maniere bairo caroard anicbama. To bairi ti
macaps na yu jaa rotlgu ]operlpure Na ]aa roti,

ti yucu ricare nare cacaticGa aninucupere cajoori-
jere na yu uga rotiga yua. 15 Dio yara jeto ti
macapure jaa majigardma. Aperare na yu jaa ro-
tiquetigu. Caroorije majuu cdticda ana jda maji-
quetigardma. To bairona cumu &najere cdna quena
jda majiquetigarama. Caroorije cati epera quena,
aperdre cajlard quena, Dio clniquéna wericarare
cati nucubugord quena, nipetird caitorijere seeto
caboord quena, to bairo cabaira nipetird jaa ma-
jiquetigardma Dio ya macapure.

16 Ocdo bairo yu caapiwu tunu:

—Yuna Jesu yu a. David tirumups macacu parami
yu a. To bairi cabujuri fiocore bairo yu d. To bairi
yu te macacu angelre cu yu joows mu tupure. Judre
cu queti buioato 1i, cu yu joows. Yu yara, yu yere
canefapo buerdre Juan cu caqueti buio netopere
cu majiato 1i, cu yu joowu angel mu tupure, yu caiwl
Jesu.

17To bairo cu cairo Espiritu Santo, “Aduja,” caiwi.
Jesucristo yara “yu numo” cu cairi poa cdna mena,
“Adugja,” Tma. “Adwja,” Tma camaja nipetird Dio
ye quetire caapiuwjard. “Noa caboordre na ne-
toobojagumi Dio na capopiye tamuobopere. Wapa
mano na netoobojagumi Dio cére na cajeniata,”
ima naa, Dio yara.

18 To bairi yua Juan, cani tujari wamere mujaare
yu1ati pliuro macajere caapirdre: Caroaro cariape
camajare na queti buio netofia mujaa ati piiuro
macajere. Jica wameaca caroorije ajuyaquétona
na queti buio netofia. To bairona yu caucarore
bairona na buioya aperdre. To bairo cariape
jeto na muja caqueti buio netoquépata muja
popiyeyegumi Dio.  Riaye ati pliuro macaje
caqueti buiorore bairo muja joogumi Dio caroaro
cariape muja caqueti buio netoquépata. Seeto
nucubugorique majuu mena mujaare yuiyua Juan
mujaare. 19To bairi tunu ati ptiuro queti buiorique
jicawameacdre noa na cabooquetic6aata Dio maca
na uga rotiquetigumi yucu ricare. Ca ya macapu
yucu ricare cacaticGa anipere cajoorijere na uga
rotiquetigumi Dio. Jica wameaca na cayajioata cu
ya macapsare na jda rotiquetigumi. Ati pliuro
caqueti buiorica macare, caroa macare Dio
ya macapure na jda rotiquetigumi Dio. Seeto
nucubugorique mena yu 1 mujaare.

20 To bairi ati pliuro queti buioriquere caqueti
buiou Jesu maca ocdo bairo imi:

—To bairo yu cairore bairo yu atigu. Yoaro mee yu
atiga, Imi Jesu.

Yu maca oc6o bairo cayu T

—Mau calrore bairona to baiato. Yoaro mee aduja,
cu yu1yua yu Upau Jesure.

21 To cBona . Mani Ypau Jesu caroaro mujaare
cu atibojaato nipetira cére caapiujardre. To bairo to

baiato. Amén.
To cOona yu Juan yw uca.

